
Fan Noli, At Gjergj 
Fishta, Faik Konica 

dhe Amerika në 
250-vjetorin e saj

FRANK SHKRELI
Ish Drejtor i VOA-s për Euro-Azinë

Urime Amerikës në 250-vjetorin e saj me mirënjohjen që Fan Noli, Gjergj Fishta dhe 
Faik Konica do ta kishin shprehur me fjalët e tyre – e shqiptarët e shprehin sot me ku-
jtesën historike dhe miqësinë e qëndrueshme shqiptaro-amerikane. Ma merr mendja 
se këta 3 kolosë të Kombit shqiptar, po t’i flisnin sot rinisë shqiptare në protesta, do po-
rosisnin së bashku: Më pak krenari boshe, më shumë dije; më pak përçarje, më shumë 
bashkim; më pak fjalë dhe më shumë punë.

Njëzetë e tre 
vjetori i Shoqatës 

Atdhetare 
“Dukagjini”

Shoqata “Atdhetare-Dukagjini”, me moton: “Mos pyet se çfarë bëri Dukagjini për 
ty, por çfarë unë bëra për Dukagjinin”, u themelua me 6 prill 2003 dhe u miratua në 

gjykatën e shkallës së pare -Tiranë, me vendim Nr. 666, date 13 maj 2003.

MISIONI: Duke u mbështetur në historikun e së kaluarës dhe të sotmes, duke respe-
ktuar ndjenjat dhe sakrificat e të parëve për liri e pavarësi, Dukagjini të zërë më mire 
vendin që meriton në Botën e qytetëruar e moderne.

Ketë mision të Shoqatës, me 11 tetor 2020, në Konferencën e VI të saj e kemi ndry-
shuar, si më poshtë: “Puna dhe përpjekjet që duhen bërë, krahas vijimit të njohjes së 
mëtejshme e promovimit të vlerave të zonës së Dukagjinit, për emancipimin shoqëror 
të dukagjinasve kudo janë, me objektivin që si qytetar të mirë e në bashkëpunim me 
njeri - tjetrin, të ecim përpara drejte standardeve evropiane”.

Arbër Shytani - 
Futbollisti dhe 

Tranieri kampion, 
por edhe mësuesi 

model
Arbër Shytani-Futbollisti dhe Trajneri 

kampion, por edhe mësuesi model, që vi-
jon traditën e babait të tij, Prelë Shytani, 
mbi 35 vite drejtues i shkollimit.

 Arbër Shytani, është padyshim një nga 
emrat e spikatur të sportit shkodran dhe 
më gjerë. Shumë i njohur në kohën kur 
luante futboll dhe po kaq i njohur...

Panairi i Librit “Libri 
të ban të lirë”

Edicioni i dytë i Panairit të Librit “Libri 
të ban të lirë” u zhvillua në datat 28–30 
maj 2026, në mjediset e oborrit të Kate-
drales dhe në ambientet e Famullisë “Zoja 
e Shkodrës, të krijuara enkas për këtë ng-
jarje, si Odeoni i hapur, si dhe në struktu-
rat e përhershme si salla “Kardinal Mikel 
Koliqi”, Biblioteka “Zoja e Shkodrës” 
dhe Muzeu Dioqezan.

Të organizosh një event të tillë kulturor 
është një sipërmarrje e madhe. Duhet të 
planifikohen një sërë veprimesh konkrete, 
të cilat, nga ana... 6

Kujdes dhe vëmendje 
për fëmijërinë e 

fëmijëve
       
Synojmë që  të bëjmë një biznes të mirë, 

që të ndihmojmë fëmijët të rriten sa më 
të ushqyer dhe me shëndet të plotë; për-
piqemi t`u krijojmë kushte sa më të mira 
shkollimi dhe edukimi; i ftojmë ata në ve-
primtari të ndryshme, me qëllim që të njo-
hin njerëzit dhe marrëdhëniet midis tyre, 
jo vetëm që t`u tërheqim veshin fëmijëve 
apo t`u bëjmë vërejtje gjithë ditën, por në 
radhë të parë t`u krijojmë atyre kushtet e 
nevojshme, ...

Shkolla vatër e madhe 
e “demokracisë së 

vogël”
Koha e re e lirisë dhe demokracisë e 

ka detyruar shkollën moderne, për t’i 
përmbysur këto role të determinuar, këto 
pozicione të “stratifikuara” të qëndrimit 
dhe vlerësimit interdogmatik, të mar-
rëdhënieve midis mësuesit dhe nxënësit. 
Është e sigurt që shkolla demokratike shq-
iptare është duke krijuar dhe konsoliduar 
një relacion të ri, interaktiv, në marrëd-
hëniet midis tyre. Kjo do të thotë se rapor-
ti i mëparshëm, ...



2nr. 272, Qershor 2026NGJARJE E SHËNUAR

Në jubileun e 250-vjetorit të Shteteve të 
Bashkuara të Amerikës, (4 Korrik 2026), 
shqiptarët kanë arsye të veçantë për t’iu 
bashkuar këtij kremtimi. Pak kombe në 
Evropën Juglindore kanë pasur një lid-
hje kaq të hershme dhe kaq domethë-
nëse me Amerikën, se sa shqiptarët. Këtë 
e dëshmojnë edhe tri prej figurave më të 
shquara të Rilindjes Kombëtare dhe të 
shtetformimit shqiptar: Fan Noli, Gjergj 
Fishta dhe Faik Konica.

Megjithëse të ndryshëm në tempera-
ment, formim dhe stil, ata ndanin një 
bindje të përbashkët se, Amerika përfaqë-
sonte lirinë, demokracinë dhe shpresën 
për kombet e vogla që kërkonin të zinin 
vendin e tyre të merituar në Evropë dhe 
në botë. Në historinë moderne shqiptare, 
pak figura e kanë kuptuar dhe vlerësuar 
rëndësinë e Amerikës për kombin shqip-
tar aq thellë sa Fan Noli, Gjergj Fishta dhe 
Faik Konica. Ndonëse vinin nga tradita të 
ndryshme fetare e kulturore, këta e panë 
Amerikën si vendin ku liria, demokracia 
dhe dinjiteti njerëzor mund të shndër-
roheshin në një forcë për mbrojtjen e 
kombeve të vogla.

Fan Noli, Gjergj Fishta dhe Faik Konica 
u kanë lënë shqiptarëve një trashëgimi të 
qartë: mirënjohje për Amerikën, besim 
tek liria dhe përkushtim ndaj vlerave de-
mokratike. 

Gëzuar 250-vjetorin, Amerikë! 
Me mirënjohjen e një populli që nuk 

harron miqtë e tij dhe me respektin e 
veçantë të shqiptarëve kudo që jetojnë.

Fan Noli: Amerika si Atdheu i lirisë
 Për Fan Nolin, Amerika ishte më shumë 

se vendi ku jetoi pjesën më të madhe të 
jetës së tij. Për të ishte vendi ku ai gjeti 
hapësirën për të zhvilluar talentin e tij si 
klerik, intelektual, shkrimtar, diplomat 

dhe burrë shteti.  Frank SHKRELI/ Fan 
Noli, diplomati që përfaqësoi denjësisht 
Shqipërinë në arenën ndërkombëtare | 
Gazeta Telegraf. Për Nolin, Amerika nuk 
ishte vetëm vendi ku mbërriti si emigrant 
në vitin 1906, por toka ku ai ndërtoi ve-
prën e tij më të madhe kombëtare. Në 
Boston ai u bë udhëheqës shpirtëror, pub-
licist, organizator i diasporës dhe një nga 
themeluesit e lëvizjes shqiptaro-ameri-
kane, duke e kthyer komunitetin shqiptar 
në një faktor me ndikim në mbrojtjen e 
çështjes kombëtare.  Frank Shkreli: Fan 
Noli bashkon shqiptarët në Nju Jork, pa 
dallim krahine a feje!   

Në Amerikë ai ndërtoi institucionet e 
para të rëndësishme të diasporës shqip-
tare, Federatën Pan-Shqiptare “Vatra” dhe 
organin e saj gazetën “Dielli”. Themeloi 
Kishën Ortodokse Autoqefale Shqiptare 
dhe së bashku me bashkëpunëtorët e tij, 
e ktheu bashkësinë shqiptaro-amerikan 
në një forcë të rëndësishme në mbrojtje 
të çështjes kombëtare. Noli e admironte 
Amerikën për demokracinë e saj dhe për 
mundësinë që i jepte individit të lirë të re-
alizonte, plotësisht, potencialin e vet. Për 
Nolin, Amerika ishte prova se liria poli-
tike dhe përparimi shoqëror mund të ecin 
së bashku.   Atëherë cila do ishte porosia 
e  Fan Nolit  për shqiptarët, sidomos ata 
që protestojnë në rrugët dhe sheshet e Ti-
ranës dhe më gjërë, sot në 250-vjetorin e 
Shteteve të Bashkuara të Amerikës.

Me ndihmën e (ai) si asistues redak-
sional, dhe bazuar në të dhënat nga jeta 
dhe veprimtaria e tyre, besoj se po të ishte 
gjallë mund t’i drejtohej sot rinisë dhe 
shqiptarëve kudo, me këto fjalë:  Shqip-
tarë! Amerika që feston sot 250 vjetorin 
e saj nuk është thjesht një fuqi e madhe. 
Ajo është dëshmi se liria, kur bashko-
het me arsimin, punën dhe besimin në 
demokracinë e vërtetë, mund të bëjë 
mrekulli. Mos e matni madhështinë e 
një kombi me ndërtesat e tij të larta, por 

me mundësitë që u jep qytetarëve të vet. 
Mos e matni lirinë me fjalët e kushtetutës, 
por me guximin për ta mbrojtur atë çdo 
ditë. Shqiptarët kanë dhënë shumë për 
Amerikën dhe Amerika ka bërë shumë 
për shqiptarët. Por miqësia e vërtetë nuk 
mbahet vetëm me mirënjohje; mbahet 
duke ndjekur shembullin më të mirë që 
miku të jep.  Shkollimi, drejtësia dhe qyte-
taria janë, tri shtyllat mbi të cilat ndërto-
het e ardhmja. Pa to, patriotizmi mbetet 
vetëm një këngë — me to, bëhet vepër.   
Bekuar qoftë çdo shqiptar që punon me 
ndershmëri dhe çdo komb që e vë lirinë 
në shërbim të njeriut dhe njerëzimit.

 

Gjergj Fishta: Amerika si mbrojtëse e 
kombeve të vogla

Fishta, nga ana tjetër, e shihte Amerikën 
si aleatin e madh të lirisë së kombeve. Viz-
ita e tij në Shtetet e Bashkuara më 1922 nuk 
ishte turistike; ai erdhi për të lobuar për 
njohjen dhe mbështetjen ndërkombëtare 
të Shqipërisë, duke u takuar me drejtues 
të diasporës shqiptare dhe me personal-
itete amerikane. Në korrespondencën e 
kohës me bashkatdhetarët e tij, Fishta e 
konsideronte Amerikën një fuqi vendim-
tare për të ardhmen e Shqipërisë.   Ai e 
shikonte Amerikën me respekt të veçantë 
për rolin e saj në mbrojtjen e të drejtave të 
njeriut dhe të kombeve. Në vitet e vështira 
pas shpalljes së pavarësisë së Shqipërisë, 
ai e konsideronte mbështetjen ameri-
kane si jetike për mbijetesën e shtetit të 
ri shqiptar.  Frank Shkreli: At Gjergj Fish-
ta, arkitekt i marrëdhënieve shqiptaro-
amerikane, vazhdon të jetë i padëshiruar 
në vendin e vet | Gazeta Telegraf — Gjatë 
asaj vizite në Shtetet e Bashkuara në vitin 
1922, Fishta ishte mahnitur nga energjia 
krijuese e shoqërisë amerikane dhe nga 
suksesi i bashkatdhetarëve të tij në tokën e 
re. Ai pa tek Amerika një model të fuqisë 
që ndërtohet mbi lirinë dhe përgjegjësinë 

dhe pjesëmarrjen qytetare.   Në korre-
spondencën e kohës, Fishta e konsid-
eronte Amerikën një fuqi vendimtare për 
të ardhmen e Shqipërisë. Po cili do ishte 
mesazhi i  Gjergj Fishtës  në  250-vjeto-
rin e Amerikës drejtuar shqiptarëve në 
përgjithsi dhe në veçanti, rinisë në pro-
testa kundër regjimit aktual dhe mbarë 
Kombit shqiptar sot: O shqiptarë! Mos e 
shikoni Amerikën vetëm për madhësinë e 
saj, por për shpirtin që e ngriti. Një pop-
ull bëhet i fortë duke dashur atdheun, kur 
nderon punën, mban besën dhe respekton 
ligjin. Kemi kënduar shumë për trimat 
e djeshëm, por tash është koha të nxjer-
rim trimat e dijes, të punës dhe të nder-
shmërisë. Kombi nuk mbahet gjallë vetëm 
me kujtime, por me vepra. Mos e humbni 
kohën duke u përçarë për gjëra të vogla. 
Armiku më i madh i shqiptarit ka qenë 
shpesh grindja me shqiptarin. Kur jemi 
bashkë, bëhemi mur, ndërsa kur ndahe-
mi, bëhemi pluhur. Amerika u bë e mad-
he sepse qytetarët e saj besuan se atdheu 
ndërtohet çdo ditë. Liria dhe Demokracia 
mbrohen cdo ditë, gjithashtu. Edhe Shq-
ipëria do të bëhet ashtu siç e meritojmë 
ne me punët tona.  Ruajeni paqën e bash-
kimin, gjuhën, nderin dhe dashurinë për 
atdheun. Por mos harroni se atdheu nuk 
do vetëm fjalë të bukura; ai kërkon punë, 
djersë, sakrificë dhe përgjegjësi!

 

FAIK KONICA: Amerika si model 
qytetërimi dhe përparimi

  Asnjë figurë shqiptare nuk e njohu 
Amerikën më gjatë dhe më nga afër se 
Faik Konica. Si drejtues i gazetës Dielli, si 
bashkëthemelues i Federatës Pan-Shqip-
tare Vatra dhe më vonë si diplomat i Shq-
ipërisë në Washington, ai jetoi për dekada 
në zemër të jetës politike e intelektuale 

Fan Noli, At Gjergj Fishta, Faik Konica 
dhe Amerika në 250-vjetorin e saj

FRANK SHKRELI
Ish Drejtor i VOA-s për Euro-Azinë

Urime Amerikës në 250-vjetorin e saj me mirënjohjen që Fan Noli, Gjergj Fishta dhe Faik Konica do ta kishin shprehur me fjalët e tyre – e shqiptarët e 
shprehin sot me kujtesën historike dhe miqësinë e qëndrueshme shqiptaro-amerikane. Ma merr mendja se këta 3 kolosë të Kombit shqiptar, po t’i flisnin 
sot rinisë shqiptare në protesta, do porosisnin së bashku: Më pak krenari boshe, më shumë dije; më pak përçarje, më shumë bashkim; më pak fjalë dhe më 
shumë punë.

amerikane.  Konica admironte kulturën 
politike amerikane, funksionimin e insti-
tucioneve demokratike dhe respektin për 
ligjin. Ai mendonte se shqiptarët kishin 
shumë për të mësuar nga Amerika, jo 
vetëm në fushën e lirisë dhe demokracisë, 
por edhe në kulturën dhe etikën e e pu-
nës, përgjegjësisë publike dhe qytetarisë. 
Për Konicën, Amerika nuk ishte thjesht 
një aleate e Shqipërisë; ajo ishte një model 
zhvillimi dhe modernizimi. Faik Konica: 
Përfaqësues moral i Shqipërisë në Uash-
ington, vepër e autorit Ilir Ikonomit.

Në frymën dhe stilin polemizues 
të  Faik Konicës,  por pa pretenduar se 
janë vërtetë, fjalët e tij — ashtu si edhe 
për mesazhet e Nolit e Fishtës, më lartë – 
ja edhe porosia   që do u drejtonte ai sot 
shqiptarëve, po të ishte gjallë, natyrisht, 
në stilin e vet, me rastin e 250-vjetorit të 
Amerikës:  Shqiptarë! Sot Amerika krem-
ton 250-vjet vjet nga lindja e saj si repub-

likë e lirë. Një çerek mijëvjeçari nuk është 
pak për një komb që u ngrit mbi një ide 
të thjeshtë, por të fuqishme: se të gjithë 
njerëzit  janë krijuar të barabartë dhe ligji 
duhet të jetë mbi njeriun dhe jo njeriu 
mbi ligjin. Ne shqiptarët kemi admiruar 
shpesh madhështinë e Amerikës, por ad-
mirimi pa mësim është si libri që rri i mb-
yllur në raft. Nuk mjafton të duartrokasim 
suksesin e të tjerëve; ne vet, duhet të kup-
tojmë burimin e tij.  Amerika nuk u bë e 
fortë nga pasuria, por pasuria erdhi sepse 
u ndërtuan institucione të forta. Nuk u bë 
e respektuar nga fjalimet, por nga puna. 
Nuk u ngrit nga lavdërimi i vetvetes, por 
nga aftësia për të korrigjuar gabimet e saj. 
Shqiptari ka zemër të madhe, mendje të 
hollë dhe shpirt të lirë. Por shpesh e humb 
forcën duke u grindur me shqiptarin 
tjetër. Energjinë që harxhojmë në ndarje, 
zili e përçarje, do të duhej ta përdornim 
për dije, qytetari dhe përparim.   Në këtë 

përvjetor të Amerikës, le të mos shohim 
vetëm flamurin e saj, por parimet që e 
mbajnë atë flamur lart e që janë, respe-
ktin për ligjin, lirinë e mendimit, dinjite-
tin e individit dhe përgjegjësinë ndaj së 
mirës së përbashkët. Një komb nuk bëhet 
i madh duke kujtuar vetëm lavditë e së 
kaluarës. Ai bëhet i madh kur krijon lavdi 
të reja për brezat që vijnë. Prandaj, shq-
iptarë, mos kërkoni shpëtimtarë. Kërkoni 
dije. Mos kërkoni privilegje. Kërkoni dre-
jtësi. Mos kërkoni vetëm të jeni krenarë 
për Shqipërinë; punoni që Shqipëria të 
jetë krenare për ju, do porosiste Konica.

Dhe atëherë, kur të shohim nga Ameri-
ka, nuk do të admirojmë vetëm suksesin 
e saj, por do të njohim në të një shem-
bull se çfarë mund të bëjë një popull kur 
liria shoqërohet me përgjegjësi dhe kur 
patriotizmi shoqërohet me qytetari. Me 
nderime për Amerikën në 250-vjetorin e 
saj dhe me shpresë për shqiptarët kudo që 

janë, do të uronte me këtë rast, nëse do u 
fliste sot shqiptarëve, Faik Konica.

Fan Noli, Gjergj Fishta dhe Faik Konica 
u kanë lënë shqiptarëve një trashëgimi 
të qartë: mirënjohje për Amerikën, be-
sim tek liria dhe përkushtim ndaj vler-
ave demokratike. Gëzuar 250-vjetorin, 
Amerikë! Me mirënjohjen e një populli që 
nuk harron miqtë e tij dhe me respektin 
e veçantë të shqiptarëve kudo që jetojnë.

Urime Amerikës në 250-vjetorin e saj – 
me mirënjohjen që Fan Noli, Gjergj Fishta 
dhe Faik Konica do ta kishin shprehur me 
fjalët e tyre – e shqiptarët e shprehin sot 
— me kujtesën historike dhe miqësinë e 
qëndrueshme shqiptaro-amerikane.  Ma 
merr mendja se këta 3 kolosë të Kombit 
shqiptar, po t’i flisnin sot rinisë shqiptare 
në protesta, do porosisnin së bashku: Më 
pak krenari boshe, më shumë dije; më pak 
përçarje, më shumë bashkim; më pak fjalë 
dhe më shumë punë.

Nga Prele MILANI

Shoqata Atdhetare “Dukagjini” 23 
motesh sa një vashë hirplote një kryefjalë 
suksesi e shkruar në pergamen në mënyrë 
shumë korrekte. Krejt e ndryshme nga 
tufa larushane e shoqatave grepujë, 
Shoqata Atdhetare “Dukagjini” ka falë me 
të dyja duart, dashuri, dije, kulturë dhe 
mirësi për atlasin e vet të shtrenjtë.

Shoqata dhe gazeta me të njëjtin emër 
janë shenjëza më e rëndësishme kulturore 
në historinë e moçme dhe të re të Du-
kagjinit. Shoqata Atdhetare “Dukagjini” 
nuk synonte të behej një konglomerat 
rrumpallë për të treguar muskuj pa ide 
apo parime të tjera veç devizës "Dukagjin 
dashnia eme". Në shoqatën Atdhetare 
“Dukagjini” u vetë afruan intelektualet 
idealist jo për të recituar citate dashurie, as 
kënduar rapsodi heroike për të kaluarën 
tone homerike, por vullnetarë që kishin 
dashurin për vendin e vet do të tregonin 
me pune jo vetëm më fjalë të bukura.

Qebesa sot pas 23 vitesh kjo shoqatë ka 
aq shumëçka për të treguar sa duhen fa-
shikuj për t'i renditur. Por e thënë shkurt 
e sak: "Dada" ja ka zbardhur faqen vetës, 
Dukagjinit dhe kulturës se tij të kultivuar. 
Kush nuk e sheh dhe nuk e ka konstatuar 
këtë fakt nuk është as me shumë as me 
pak veçse një cinik i verbuar. 

Shoqata 23 vjeçe Atdhetare “Dukagji-
ni”, në ketë maratonë të gjatë me pengesa, 
pati e do të ketë bashkudhëtarë dhe bash-
këpunëtorë dukagjinasit dhe dukagjinaset 

më të mirë të gjeneratave të sotme, por 
gjeneratave historike që pushojnë dritën 
e amshuar. Kurrfarë problemi nuk ka pas 
për ne bindja politike e as një anëtari qe më 
parë e më shumë do Dukagjinin se parti-
në! Kurrfarë problemi nuk ka pas përkatë-
sia, krahinore nga vjen e as një anëtari që 
do më shumë Dukagjinin, se egon fisnore 
te krahinës së tij. Kurrfarë e keqeje nuk i 
ka ardhur Shoqatës Atdhetare “Dukagjin” 
nga mos drejtimi i saj sipas rendit hierarki 
otomanist (ish bajraqeve), përkundrazi 
kjo ka qenë një nga pikat tona më forta të 
stabilitetit dhe kohezionit pa grindje, in-
dividualizma dhe egoizma inatçare. 

Puna dhe kontributi human i shoqatës 
sonë edhe mosbesuesit më të thekur të 
saj i bindi të ndryshojnë mëndim. Edhe 
dashakëqijtë që nuk e donin më se urthi 
dritën, i zbuti duke i nxjerrë të penduar 

nga llogore i armiqësisë. Shoqata Atd-
hetare “Dukagjini” ka jo pak kundër-
shtarë, por nuk ka armiq, kjo tregon shën-
detin dhe vitalitetin e saj. Krijuesit, poetet 
publicistët shkrimtaret dukagjinas kanë 
shkruar e po shkruajnë një faqe të re të 
historinë e kulturës sonë bashkëkohore. 

Mirënjohje dhe respekt pa kufi lexue-
seve tanë! 

Ndjesë nëse edhe ju kemi zhgënjyer me 
shkrimet tona, por nuk ja vlen të hum-

basim as një sekondë kohë më ata për të 
cilët ka më rendësi një putir raki se gazeta 
“Dukagjini”. Nuk ja vlen të shqetësohemi 
hiç as me ata kritik kafenesh, që nuk kanë 
lexuar kurrë një libër në jetën e tyre veç 
më shumë jo se po teksteve të detyruar 
shkollore. Ka ende disa Donkishot që na 
quajnë shoqate komuniste, madje nga ky 
kor tifozësh ka nga ata qe janë njerëz te 
mire, familjarë të mirë, me katandi, por 
që për Dukagjini nuk kanë bërë as një gjë, 
veç paralajmërimit "gjenial". "Dukagjin 
ruaju nga rreziku komunist i shoqatës 
Atdhetare Dukagjini!" Ju lumtë vazh-
doni t'i bini fyellit në një vrimë! Melodia 
juaj vajtuese na ka vlejtur shumë të mos 
vetëkënaqemi dhe të punojmë më fort. 
Hakmarrja e vetme e jonë ndaj jush është 
vetë përmirësimi ynë në çdo hap. Ju "mar-
tir" të gjallë të luftës më gogolin po ua 

them troç nëse nuk e dini: Se qysh se u 
përmbys Rendi i Bashkësisë Primitive me 
lindjen e pa barazisë klasore, komunizmi 
vdiq.

U përpoq Jezu Krishti të sillte një botë 
të drejte e të barabarte dhe e varën në 
Kryq. As një komunist tjetër mbi dhe nuk 
ka pasur kurrë më. Unë do doja një Botë 
ideale komuniste pa klasa e luftë, pa dhu-
në e pabarazi shoqërore dhe me mirëqe-
nie të përbotshme.

Ju lutëm mos na bëni një nderë kaq 
të madh sa dhe të pa arritshëm. Një nga 
bekimet tona më të shenjta ka qenë mos 
bërja vegël politike e askujt. 

Nuk jemi të pa gabueshëm, por jemi 
e do jemi gjithmonë dora e ngrohte e 
Dukagjinit. As një parti sot, as pari kah 
mot nuk kanë bërë për Dukagjinin sa kjo 
shoqate tash 23 vjet. As një deputet për 
veç historikut Prof Kole Prela nuk ka bëre 
për Dukagjinin sa Kryetari i kësaj shoqate 
Ndue Sanaj. Ky është një fakt dhe jo sen-
timet i thënë nga një njeri që i ka me pi-
katore autolevdatat dhe për ketë jam në 
gjendje të debatoj me këdo që nuk men-
don kështu. 

Një here me tha një mik çfarë keni bërë 
për të varfrit?! 

Ne nuk jem shoqate që shpërndajmë 
rroba as makarona, misioni ynë është të 
luftojmë dhemb për dhemb varfërinë 
shpirtërore, që është ulur këmbëkryq 
sidomos në zemrat e barkfryrëve. Ne jemi 
përpjekur të kultivojmë dashuri për librin, 
kulturën, për njeri tjetrin, për njerëzit që 
mendojnë ndryshe nga ne dhe për te tjerët 
qe besojnë ndrysh. Detyra jonë është të 
edukojmë rritjen përgjegjshmërisë në 
vlerësimin dhe nderimin e historisë dhe 
atdhetarisë së vërtetë. 

Shoqata Atdhetare “Dukagjini” është e 
do të mbetet shoqata e pa thyer në luftën 
kudër çdo diskriminimi që i behet Du-
kagjinit nga kush sado i fuqishëm e dinak 
që jetë. 

Shoqata Atdhetare “Dukagjini” do 
vijë pa kompromis luftën kundër veseve 
arkaike të së shkuarës dhe shpërfytyri-
meve të pa përgjegjshme të së sotmes. 
Arroganca, mendjemadhësia, fudullëku, 
egoizmi deri në urrejtje, lufta egër brenda 
llojit, kokëfortësia, kacafytja me kaca-
turre, individualizmi, kulti verbër, politik 
fisnor janë armiqtë më pa të pajtueshëm 
të Dukagjinit dhe çdo bashkësie, familje 
apo individi shqiptarë mbartës i tyre. 

Shekullofsh Shoqata Atdhetare “Du-
kagjini” ballë djersitur e mendje ndritur 
në misionin tënd! 

DORA E NGROHTË E DUKAGJINIT!
PËR 23 VITE HISTORI DHE MIRËSI SHOQATA ATDHETARE “DUKAGJINI”

GJATE KËTYRE VITEVE, VEPRIM-
TARITË KRYESORE JANË: 

1-  Janë përgatite dhe zhvilluar tetë 
simpoziume dhe një seminar shkencore 
“Dukagjini në rrjedhat e historisë”:

1.1- I pari, kushtuar 85 vjetorit të Besës 
së Prekalit, me teme “Kuvendet Malësore 
dhe koha”, mbajtur me 19 Nëntor 2004;

1.2- I dyti, kushtuar 95 vjetorit të Luftës 
së Qafës së Agrit, 90 vjetorit të Luftës së 
Planit dhe 90 vjetorit të rënies së heroit të 
Dukagjinit, Mehmet Shpendit, me teme 
“Traditat patriotike dhe liridashëse të du-
kagjinasve ne vitet 1890 - 1920”, mbajtur 
me 25 Shtator 2005;

1.3- I treti, kushtuar 100 vjetorit të 
lindjes, një figure të madhe të Dukagjinit 
dhe të Shqipërisë, At’ Jak Marleka (prof. 
dr. Luigj Marleka), me teme “Një mision-
ar në Shërbim të Kombit”, mbajtur me 24 
Nëntor 2006;

1.4- I katërti, kushtuar vlerave mate-
riale dhe shpirtërore të dukagjinasve, me 
teme: “Kultura materiale e shpirtërore”, 
mbajtur me 24 Nëntor 2007.

1.5- I pesti, Seminari është zhvilluar me 
teme: “Drejtimet e mundshme të zhvil-
limit të Dukagjinit”, me 3 maj 2008.

1.6- I gjashti, kushtuar femrës dukagji-
nase, me teme: “Femra dukagjinase në 
kohe”, e mbajtur me 7 Dhjetor 2008.

1.7- I shtati, kushtuar gjakmarrjes, me 
temë: “Gjakmarrja retorike apo realitet”, 
në bashkëpunim me Komisionin Drejtësi 
e Paqe, me 11 dhjetor 2010 

1.8- I teti, Konference përkujtimore, 
në kuadrin e 100 vjetorit të Shpalljes së 
Pavarësisë, në bashkëpunim me shoqa-
tën “Martin Dreshaj”, me qendër në Peje, 
me 21 prill 2012, në “Fshatin e Paqes”, në 
Shkodër

1. 9 – I nënti. Konferenca shkencore, 
me temë “100 vjet arsim e kulturë në Du-
kagjin”, me 14 tetor 2017.

2- Përgatitë dhe nxjerre çdo muaj, duke 
filluar nga muaji Dhjetor 2003, gazetën e 
shoqatës, me emrin “Dukagjini”, gjithsej 
271 numra, dhe në fund të këtij muaj del 
numri 272.

3- Janë promovuar 91 libra të autoreve 
dukagjinas, që kane shkruar kryesisht du-
kagjinasit për Dukagjinin

4- Me grupin artistik të Dukagjinit, 
janë organizuar dhe mbështet nga Krye-
sia e Shoqatës realizimi i 12 mbrëmje 

arkëtuese, në kuadrin e festave të fund 
vitit, të Krishtlindjes dhe të vitit të Ri, dhe 
të Pashkëve

5- Me këngëtaret dhe krijuesit më të 
mire të Dukagjinit, u përgatite dhe u dha 
koncerti folklorik “Folk – 2007”, me ras-

tin e Pashkëve në Teatrin “Migjeni”, me 
pjesëmarrjen e Artistes së Popullit – Tin-
ka Kurti, artistit të Merituar Lazer Filipi, 
regjisorit dhe aktorit Bruno Shllaku, ak-
tores Drane

Xhaje, muzikologut Bardhyl Hysa dhe 
koreografit Aldo Nika. Ajo u zhvillua me 
7 Prill 2007.

Një koncert i tillë, i titulluar “Folk - 
2008”, me 27 dhjetor 2008, “Folk-2009”, 
me 23 dhjetor 2009, dhe “Folk-2010” të 
mbështetur nga Kryesia e Shoqatës, janë 
dhënë në Teatrin “Migjeni”.

6- Janë hapur: Ekspozita fotografie e 
titulluar “Kontrast ”e fotografeve amator 
Luigj Shyti dhe Luigj Mila, që u hap me 
10-14 maj 2007. 

U përgatitë dhe u ekspozua puna e 18 
piktoreve dukagjinas, e pagëzuar “Peneli 
Dukagjinas”, me në krye Artistin Zef 
Shoshi dhe Mjeshtrin Ndoc Gurashi, që u 
hap me 13-17 maj 2008. 

7- Janë përgatitur dhe zhvilluar 25 cer-
emoni përkujtimore, kushtuar figurave 
dhe personaliteteve dukagjinas.

8- Janë botuar 2 libra të Shoqatës, me 
titull “Dukagjini ne rrjedhat e historisë”, 

1 dhe 2. I pari përmban materialet e sim-
poziumit shkencor “Kuvendet malësore 
dhe koha” dhe “Traditat patriotike dhe li-
ridashësve të dukagjinasve në vitet 1890–
1920”, ndërsa e dyti përmban materialet e 
simpoziumit shkencor “Një misionar në 

shërbim të kombit”.  
9- Në bashkëpunim me Qendrën e 

Gruas “Hapat e Lehte”, në muajin Nëntor 
2007 dhe 2008, kemi zhvilluar dy veprim-
tari, me teme “E bukur por e ndryshme”, 
që në thelb ishte puna që behet për integ-
rimin e banoreve të ri, që kane ardhur nga 
malësitë në mjedisin qytetar në Shkodër, 
në lagjen “Mark Lula”.

10- Bashkëpunim me Shoqatën e 
Miqësisë Kosove-Malësi e Madhe “Mar-
tin Dreshaj”, me qendër në Peje, me datën 
3-4 tetor 2009, në Shkodër, zhvilluam një 
veprimtari kulturore e artistike, me teme: 
“Të gëzojmë së bashku”, duke përdorur 
sloganin: “Jemi vëllezër, qeshim dhe qa-
jmë së bashku”. 

Gjithashtu, jemi pjesëmarrës në Mani-
festimin “Zëri i Vëllazërimit-2010”, në 
kuadrin e 10 vjetorit të Shoqatës së miqë-
sisë Kosove-Malësi e Madhe “Martin 
Dreshaj”, me datën 24-25 prill 2010; në 
Peje-Istog dhe Deçan; në manifestimin 
“Zëri i Vëllazërimit-2011”, në kuadrin e 
100 vjetorit të fillimit të kryengritjes anti-
osmane dhe ngritjes së Flamurit në Deçiç, 
me 6 prill 1911, me datën 16-17 prill 

2011 në Prizren, Deçan dhe në Istog; në 
kuadrin e 100 vjetorit të Shpalljes së Pa-
varësisë me 21-24 prill 2012, në Shkodër, 
në Peje, në Kline, në Istog dhe në Deçan; 
me datën 24-25 prill 2013, me datën 25-26 
prill 2014, me datën 12-13 prill 2015, me 
datën 28–30 prill 2016, me 28 prill 2017, 
në Shkodër, Tuz, Istog, në Luginën e Ru-
govës e në Peje; në kuadër të 550 vjetorit 
te vdekjes së heroit tonë kombëtar Gjergj 
Kastrioti, të cilësuar nga strukturat qe-
verisëse si “Viti Mbarëkombëtar i heroit”, 
me datë 6-10 Prill 2018 u zhvillua mani-
festimi tradicional “Zëri i vëllazërisë - 
2018” ; me datën 11 nëntor 2018,  u orga-
nizua veprimtarisë kulturore, në kuadrin 
e vitit të Gjergj Kastriotit, me teme: “100 
vjetori i Komitetit për mbrojtje e Kosovës 
dhe festave të Nëntorit, në shenjë respekti 
dhe kujtimi për të gjithë mësimdhënësit 
e brezave, me qellim që ne të shkruajmë 
dhe të flasim shqip (një nderim i veçante 
për mësimdhënësit e viteve 90-të, që me 
sakrifica të mëdha i dolën balle për balle 
okupatorit serb dhe nuk lejuan mbylljen e 
vatrave mësimore),  dhe me 12 prill 2019 
në Pejë; në Manifestimin – 2020, në Pejë, 
me 11 prill 2021; në Manifestimin – 2022, 
në Peje, me 15 prill 2022; në Manifestimin 
– 2023, në Peje, me 25 prill 2023 dhe në 
Manifestimin – 2024, në Istog, me 23 prill 
2024 dhe me 19 prill 2026, në Deçan. 

11. Pjesëmarrës në veprimtarinë e 
“DITËS së PLISIT” në Kline, me 28 tetor 
2015, në Vushtrri - Galice, me 28 tetor 
2017, me datën 30 qershor 2018, në fsha-
tin Uçë, të komunës së Istogut dhe me 27 
tetor 2018 në përvjetorin e peste të Ditës 
së Plisit në Kosove; me 26 tetor 2019, në 
Prekaz të komunës Skenderaj, në veprim-
tarinë e VI të Ditës së Plisit; në vitin 2021, 
në Boletin; në vtin 2022, në Deçan, në vi-
tin 2024, në komunën Drenas, Gjergjice, 
në kullën e Shaban Shalës.

Gjithashtu, me 31 gusht 2025, morëm 
pjesë në veprimtarinë “Dita e Plisit të 
Bardhë”, të organizuar nga Shoqata “By-
tyçi”, në Kështjellën e Krujës, nga u nis 
propozimi për në UNESCO, për Pisin e 
Bardhë, simbol Kombëtar, i identitetit të 
Kombit tonë si dhe për ketë Plis kemi pro-
pozuar një ditë Kombëtare

12- Morëm pjese në 10 vjetorin e Lum-
nimit të Nënë Terezës, në Tuz, me 10 tetor 
2013 dhe kemi marre pjese në çdo 1 maj, 
në datën e hapjes së Muzeut “Ivezaj”.

Njëzetë e tre vjetori i Shoqatës 
Atdhetare “Dukagjini”

Shoqata “Atdhetare-Dukagjini”, me moton: “Mos pyet se çfarë bëri Dukagjini për ty, por çfarë unë bëra për Dukagjinin”, 
u themelua me 6 prill 2003 dhe u miratua në gjykatën e shkallës së pare -Tiranë, me vendim Nr. 666, date 13 maj 2003.

MISIONI: Duke u mbështetur në historikun e së kaluarës dhe të sotmes, duke respektuar ndjenjat dhe sakrificat e të parëve 
për liri e pavarësi, Dukagjini të zërë më mire vendin që meriton në Botën e qytetëruar e moderne.

Ketë mision të Shoqatës, me 11 tetor 2020, në Konferencën e VI të saj e kemi ndryshuar, si më poshtë: “Puna dhe për-
pjekjet që duhen bërë, krahas vijimit të njohjes së mëtejshme e promovimit të vlerave të zonës së Dukagjinit, për eman-
cipimin shoqëror të dukagjinasve kudo janë, me objektivin që si qytetar të mirë e në bashkëpunim me njeri - tjetrin, të 
ecim përpara drejte standardeve evropiane”.

13- Në bashkëpunim me Fototekën 
“Marubi”, me datën 15 shkurt 2014, hap-
en ekspozitën “Shan Pici-1938”, i cili ka 
qenë fotograf i pasionuar pas natyrës dhe 
nga 110 fotografi që u ekspozuan, 83 foto 
ishin nga natyra e Dukagjinit.

14- Me datën 17 maj 2014, promovuam 
dokumentarin “Misteri i një Kreshti”, të 
autorit Mhill Vata.

15- Me datën 15 korrik 2015, përkujti-
mi i 100 vjetorit i të rënëve në përballjen 
e Madhe të Dukagjinit, me ushtrinë Mala-
zeze, në fshatin Plan, të krahinës së Pultit.

16- Me datën 16 korrik 2015, u bë përu-
rimi i monumentit të atdhetarit Mehmet 
Shpendi dhe dorëzimi i urdhrit “Nderi i 
Kombit”

17- Me datën 15 tetor 2015, u bë përu-
rimi i monumentit të albanologut Martin 
Camaj – Nderi i Kombit dhe në bashkë-
punim me Senatin Demokristian, u zhvil-
lua një simpozium shkencor, në kuadrin 
e 90 vjetorit të lindjes së tij, në të cilin 
ligjëruan nga gjithë hapësirat shqiptare.

18- Morëm pjese në Manifestimin Le-
trar “Ora e maleve”, në Rozhaja, me 26 
nëntor 2016.

19- Morëm pjesë në Konkursin letrar 
mbarëkombëtar të poezisë e organizuar 
nga Klubi Letrar “Podguri”, në Istog, me 
3 – 4 dhjetor 2016.

20- Me datën 23 mars 2917, në mjedi-
set e Presidencës, u zhvillua ceremonia 
nga Presidenti i Republikës së Shqipërisë, 
z. Bujar Nishani, në të cilën na u dorëzuar 
dekorata e larte, Urdhri “Nderi i Kombit”, 
për zonën e Dukagjinit. 

Gjithashtu në ketë ceremoni u dorëzua 
urdhri “Nderi i Kombit”, për profesor Kole 
Prelen-deputetin e parë të Dukagjinit, 
dale nga zgjedhjet e vitit 1945, pushkatu-
ar në vitin 1948; si dhe u dorëzua titulli 
“Mjeshtri i Madh”, për poetin Frederik 
Rreshpen.

21- Me nismën e Kryesisë së Shoqatës 
Atdhetare “Dukagjini”, me datën 27 Qer-
shor 2018 në ambientet e Presidencës, 
dekorohet Monsinjor Angelo Masafra, 
me urdhrin “Nenë Tereza” nga Presidenti 
i Republikës z. Ilir Meta,

22- Me datën 15 shkurt 2020, zhvillu-
am veprimtarinë, me temë “Tre të shosh-
janët”, kushtuar promovimit të librit me të 
njëjtin titull, të autorit Atë Danile Gjeçit.

23- Me datën 29 shkurt 2020, zhvillu-
am veprimtarinë, me temë “Lufta kundër 
kriminalitetit, në veçanti në atë të drogës, 
kërkon mobilizim nga të gjithë e jo vetëm 
nga policia”, në bashkëpunim me Policinë 
dhe strukturat e pushtetit vendore.

24- Me datën 8 mars 2020, zhvilluam 
veprimtarinë, me temë “7 e 8 Marsi”, në 
Tiranë

25- Me datën 11 prill 2021, në mjedi-
set e Bar-Restorant “TRADITA”, Kryesia 
e Shoqatës Atdhetare “Dukagjini” or-
ganizoi veprimtarinë përkujtimore, me 
temë: “80-vjetori i Luftës së Gurit të Kuq, 
me ushtrinë Serbe”, që është zhvilluar në 
muajin prill 1941, kryesisht në krahinën 
e Shoshit, si dhe 85 vjetori i kësaj Lufte të 
Gurit të Kuq, me 11 prill 2026. 

Për ketë lufte nga studiuesi Prele Mi-
lani, është botuar libri me titull “Një lufte 
e Çuditshme”.

26-  Me datën 12 qershor 2021 morëm 
pjesë në konferencën përkujtimore të 110 
vjetorit të ngritjes së Flamurit Kombëtar 
në Deçiç dhe të 22 vjetorit të Çlirimit të 

Kosovës, të organizuar nga Shoqata e 
Miqësisë Kosovë-Malësi e Madhe “Mar-
tin Dreshaj”, në Rugovë, “Rugova-Kamp”.

27- Me datën 26 qershor 2021 morëm 
pjesë në veprimtarinë e VIII të Ditës së 
Plisit, të organizuar nga katërshja e zakon-
shme, shkrimtari Prende Buzhala, piktori 
Idriz Berisha-Xhixhi e Gjon Gjergjaj-Poet 
e skulptor, me në krye aktorin Ismet Kras-
niqi-Lala, në fshatin Stankaj të Rugovës. 
Në ketë veprimtari, me propozim të Is-
metit dhe me vendim nr. 261, datë 23 qer-
shor 2021, u nderuan me titullin “Mirën-
johja e Shoqatës Atdhetare Dukagjini”, 
Prof. Dr. Zymer U. Neziri dhe doktor Fr-
rok Kristaj; u nderua me titullin “Mirën-
johja Mehmet Shpendi” dëshmori avo-
kat Bajram Kelmendit, pas vdekjes, dhe 
me titullin “Mirënjohja Martin Camaj” 
u nderua profesor Tahir Bezhani, doktor 
Sejdi Berisha dhe poeti Gjon Gjergjaj. 

28- Me datën 4 shtator 2021, në bib-
liotekën “Luigj Gurakuqi”, u organizua 
dhe u paraqit libri, me titull “Kujtimet e 
një ushtaraku” (45 vite jetë ushtarake), me 
autor Kolonelin në pension, Ndue Sanaj. 

29- Me datën 27 shtator 2021, morëm 
pjesë, me kryetarin e këshillit të shoqatës, 
avokatin Agim Martini (Gila) në inaugur-

imin e monumentit të Shenjëtares Nënë 
Tereza, në afërsi të qafës së Thanës, fshati 
Sumë, të krahinës së Pultit.

30- Me 24 tetor 2021, me Prele Mila-
nin, Aleks Dushin, Luigj Milen e Lulash 
Brigjen, morëm pjesë në veprimtarinë e 
Festës së Gështenjës të krahinës së Shlla-
kut, që u zhvillua në fshatin Ukbibaj. 

31- Me 30 tetor 2021  morëm pjesë në 
Zym të Hasit, në kuadrin e 50 vjetorit të 
“Takimeve të Gjeçovit”, dhe këtij grupi, 
“Takimet e Gjeçovit” ju dha  titulli i nderit 
“Mirënjohja Martin Camaj”, me nr. 262, 
datë 27 tetor 2021.

32- Me datën 7 nëntor 2021, u organi-
zua paraqitja e librit novele, me titullin 
“Marash Tuci, ndorja shqiptare”, të autorit 
tashmë të mirënjohur Prele Milani.

33- Me datën 17 nëntor 2021, me 
Shoqatën kulturore “Xhubleta e Alpeve 
Shqiptare”, në bashkëpunim me Konsul-
latën e Austrisë të Nderit në Shkodër, në 
mjediset e bibliotekës “Luigj Gurakuqi” u 
zhvillua ceremonia “Përkujtimore kush-
tuar atdhetarit e luftëtarit malësor nga 
Gruda e Malësisë së Madhe, trimit fisnik 

Zef Prele Marashi”, sipas librit me titull 
“Malësore të rritur në kullat e gurit”, të 
autorit profesor Gjon Frani Ivezaj,  dhe 
me titullin e nderit “Mirënjohja Mehmet 
Shpendi” u nderua atdhetarit e luftëtarit 
Zef Prele Marashi, pas vdekjes, me nr. 
263, date 13 / 11 / 2021.

34- Me datën 18 dhjetor 2021, morëm 
pjesë në veprimtarinë përkujtimore të at-
dhetarit e luftëtarit Demë Ali Pozharit e 
tribunëve të tjerë të kombit: Sali Rama, 
Mehmet Gradica dhe Bilall Dreshaj, në 
komunën e Deçanit. Me ketë rast, për 
Demë Ali Pozharin, djalit të tij, Ibrahimit, 
ju dorëzuar titulli i “Mirënjohjes Mehmet 
Shpendi”, me vendim nr. 264, datë 13 dh-
jetor 2021. 

35- Me datën 13 mars 2022, organi-
zuam dhe zhvilluam veprimtarinë me 
temë: “Shkollimi e edukimi janë çelësi i 
emancipimit të shoqërisë sonë”, kushtuar 
nxënësve të klasës IX dukagjinas, ose me 
origjinë dukagjinas, që janë ekselent, të 
cilët u nderuan me titullin “Mirënjohja 
mësuese Kushë Micja”

Me rastin e 21 vjetorit të themelimit të 
Shoqatës Atdhetare “Dukagjini”, u zhvil-
lua veprimtaria kushtuar nxënësve du-
kagjinas ekselent, maturante, me 23 maj 

2024. Me 14 shtator 2024, në kuadrin e 
fillimit të vitit shkollor 2024-2025, me 
mësuesit u zhvillua veprimtaria, me teme 
“Misioni i mësuesit” dhe në ketë rast, 
disa nga mësuesit u nderuan me titullin 
“Mirënjohje mësuese Kushë Micja”,

36- Me datën 21 maj 2022, ishim pjesë-
marrës në veprimtarinë “Ora e zërit”, në 
Pejë, në të cilën u ligjëruan poezi nga kri-
juesit e tyre, nga Maqedonia  Veriut, Koso-
va Lindore, Mali i Zi, Tirana, Shkodra e të 
tjerë. Në ketë veprimtari letrare u prom-
ovua libri, me titull “Dukagjini-2012” të 
autorit Luigj Shyti dhe Zef Lulash Sokoli.

37-  Në muajin nëntor 2024 prom-
ovuam librin-roman, me titull “Bukuria 
e Kristinës”, me autor Engjëll Gazhdaj 
dhe librin monografi, me titull “Shqipon-
jat e Ballkaniadës – 1946”, i pari libër për 
ketë ngjaje madhore kombëtare, me autor 
Prele Milani, shkrimtari i vitit 2021, për 
qarkun e Shkodrës. 

38-Me datën 19 tetor 2025, në mjediset 
e bibliotekës “Luigj Gurakuqi”, në bashkë-
punim me Rektorin e Universitetit Prof. 
Dr. Tonin Gjuraj, u zhvillua promovimi 

7 lirave, me autor Luigj Shytin, ish Sek-
retarin e Shoqatës Atdhetare “Dukagjini” 
dhe Redaktori i gazetës “Dukagjini”, në 
kuadrin e Një vjetorit të ndarës së tij nga 
jeta, i cili nga Këshilli i Qarkut Shkodër, u 
nderuar me titullin “Certifikatë Mirënjo-
hje”, pas vdekjes.

39- Me datën 7 dhjetor 2025, në bash-
këpunim me bibliotekën “Marin Bar-
leti” u promovua libri – novele”, me titull 
“Njomza”, autorit Prrele Milani.

40- Me datën 13 dhjetor 2025, në bash-
këpunim me bibliotekën “Marin Barleti” 
u promovua libri, me titull “Misionari në 
Shqipëri, në fushën e betejës”, te P. Libar-
di Cav. Camillo O. M., përkthyer nga dr. 
Mark Palnikaj,

***
Jemi themelues të Klubit Shqiptar të 

Medias, me qendër në Tiranë; të Grupit 
Lokal të Veprimit “Bjeshkët e Namuna” 
dhe të Grupimit “Aleanca për Jetën”, me 
qendër në Shkodër.

***
Në bashkëpunim me Bashkinë 

Shkodër, jemi duke punuar, për përku-
jtimin e 167 vjetorin e hapjes së “Shkol-
lës Kushë Micja” e hapur në muajin gusht 
1859 dhe me ketë rast do të inaugurohet 
vendosja e pllakës përkujtimore, në rru-
gicën ku ka pas shtëpinë Kushë Micja, e 
cila ishte dhe godina e kësaj shkolle për 45 
vite me radhe. 

Në bashkëpunim dhe me miratim nga 
Këshilli i Qarkut Shkodër, po vijon puna 
për të dhanë  statusin e Dëshmorit 163 
luftëtareve Dukagjinas, që kane dhanë 
jetën në luftën për Pavarësinë e Shqipërisë 
e për mbrojtjen e Lirisë.

Gjate kësaj periudhe kemi arrite të 
dekorohen:

1) Me urdhrin “Nderi i Kombit”:
*Zona e Dukagjinit;
*Albanologu Martin Camaj, 
*Piktori Lin Delija, 
*Atdhetari Mehmet Shpendi, 
*Profesor Kole Prelen-deputetin e parë 

të Dukagjinit,
2)Me urdhrin “Nenë Tereza”:
*Monsinjor Angelo Massafro”; 
3)Me titullin “Mjeshtër i Madh”:
*Poeti Frederik Rreshpja,
*Rapsodi Mhill Çun Gjonaj, 
*Këngëtarja e aktorja Rita Ndoci 
*Mundësi Agostin Mhilli, 
*Biznesmeni Gjon Dukgilaj.
*Dom Preke Ndrevashaj, me titullin 

“Kalorësi Gjergj Kastrioti - Skënderbeu”.
Kemi disa figura të nderuar me tituj 

nderi “Krenaria e Qarkut Shkodër”; z. 
Gjergj Leqejza, z. Luigj Mila e biznes-
men në Miçigan të SHBA Ndue Ftoni dhe 
“Certifikate Mirënjohja e Qarkut Shkodër, 
Luigj Shyti, pas vdekjes; “Qytetar Nderi 
i qytetit Shkodër”, albanologu Martin 
Camaj – Nderi i Kombit  e Artisitn e Po-
pullit, Pjeter Gjoka dhe “Mirënjohja e 
qytetit Shkodër”, futbollisti Dode Tahiri, 
z. Ndue Sanaj e z. Lin Guri

 Nga 38 Martirët, që u lumturuan dhe 
u dekoruan nga Presidenti i Republikës, 
zoti Bujar Nishani, me dekoratën e larte 
“Flamuri Kombëtar”, nëntë prej tyre janë 
dukagjinas, çka na bën të ndjehemi ende 
më krenar, për zonën tonë, zonën e Du-
kagjinit.

NDUE SANAJ
KRYETARI

Edicioni i dytë i Panairit të Librit “Libri 
të ban të lirë” u zhvillua në datat 28–30 
maj 2026, në mjediset e oborrit të Kate-
drales dhe në ambientet e Famullisë “Zoja 
e Shkodrës, të krijuara enkas për këtë ng-
jarje, si Odeoni i hapur, si dhe në struktu-
rat e përhershme si salla “Kardinal Mikel 
Koliqi”, Biblioteka “Zoja e Shkodrës” 
dhe Muzeu Dioqezan.

Të organizosh një event të tillë kulturor 
është një sipërmarrje e madhe. Duhet të 
planifikohen një sërë veprimesh konkrete, 
të cilat, nga ana e organizatorëve, ishin 
ndarë përgjithësisht në dy grupe: tregtimi 
i librit dhe aktivitetet kulturore përkatëse. 
Tregtimi i librit do të realizohej nga 
shtëpitë botuese, ndërsa aktivitetet do të 
zhvilloheshin nga shkrimtarë e përkthyes, 
të ftuar specialë të panairit nga Shqipëria 
dhe jashtë saj, shqiptarë dhe të huaj. Pro-
grami përfshinte promovime librash të 
autorëve të shquar të letrave shqipe, ak-
tivitete me fëmijë, punëtori shkrimtarie, 
tryeza diskutimi rreth përkthimit me 
pjesëmarrjen e përkthyesve më të mirë 
vendas e të huaj, promovime të librit his-
torik, ligjërata të ndryshme, seanca leximi 
dhe deri te ndarja e çmimeve të panairit.

Deri në finalizimin e eventit duhej të 
kryhej një sërë veprimesh që lidhen me 
shpalljen e njoftimit për organizimin e pa-
nairit, njoftimin e shtëpive botuese, mba-
jtjen e kontakteve të vazhdueshme me 
shkrimtarët e ftuar, hartimin e programit 
të saktë, publicitetin përmes banerëve, 
posterëve, takimeve me median etj.

Mjaft e rëndësishme për një panair 
është edhe logjistika e tij: për çdo të ftuar 
duhej kujdesur ardhja dhe akomodimi; 
organizimi i fushatës promovuese përmes 
medias, banerëve, posterëve dhe ftesave; 
ndërsa për shtëpitë botuese duhej siguru-
ar infrastruktura e nevojshme për tregti-
min e librave, si çadra, tavolina ekspozimi, 
hapësira për magazinim librash, parkim 
dhe shërbime sanitare, të cilat për të dytin 
vit radhazi u ofruan pa kosto për ta.

Me shumë rëndësi për zhvillimin nor-
mal të panairit ishin edhe hapësirat e ak-
tiviteteve, mes të cilave spikaste Odeoni i 
hapur, një pjesë e oborrit të brendshëm të 
Katedrales, që ngjasonte me një hapësirë 
të rrethuar nga një dekor natyror, të kri-
juar nga lulet e shumta.

E gjithë kjo punë paraprake, si dhe 
puna gjatë ditëve të panairit, u përballua 
nga grupi organizator nën drejtimin e 
Dom Vlash Palajt, ku bënin pjesë Stefan 
Çapaliku, Andrea Dushi, Gjovalin Çuni, 
Jozefina Guri dhe përfaqësues të grupit 
“Rinia e Katedrales”.

Ndonëse përmenden në fund, por jo 
më pak të rëndësishëm për zhvillimin 
normal të aktivitetit, ishin edhe ndih-
mat dashamirëse të disa biznesmenëve 
mbështetës.

E gjithë kjo punë paraprake ishte e do-
mosdoshme. Miqtë e ftuar janë përgjegjë-
si e mikpritësit dhe çdo detaj i kuruar me 
kujdes është pjesë e suksesit të aktivitetit.

Data 28 maj shënonte fillimin e pa-
nairit. Oborri i Katedrales nisi ngadalë të 
“pushtohej” nga pjesëmarrësit. Një ushtri 
e tërë shtëpish botuese, jo pak, por 20 të 

tilla nga Shqipëria, Kosova dhe Maqedo-
nia e Veriut, filluan të mbushnin tendat e 
vendosura thuajse në çdo kënd të obor-
rit me libra të fushave të ndryshme. Mes 
tyre kishte rreth 1000 tituj të rinj, të cilët 
do të tërhiqnin vëmendjen e afro 2000 
qytetarëve që vizituan panairin.

Para ceremonisë së hapjes, aktivitetet u 
paraprinë nga takimi i shkrimtarit Xhahid 
Bushati me nxënës të shkollave të qytetit. 
Salla “Mikel Koliqi”, e mbushur plot me 
fëmijë, dëshmonte interesin e tyre. Ata 
e dëgjonin me vëmendje shkrimtarin, i 
bënin pyetje dhe, në fund, bënin një foto-
grafi kujtimi për ta ruajtur këtë takim në 
kujtesë.

Pasdite, mikpritësi Dom Vlash Palaj në 
praninë e shumë dashamirësve të librit, 
botuesve, shkrimtarëve dhe përkthyesve 
zyrtarizoi hapjen e panairit “Libri të ban 
të lirë”, pasi i përshëndeti edhe në emër 
të Mons. Giovani Peragine, theksoi  «  se 

qytet si vetë jeta kanë nevojë për përmba-
jtje më shumë se për fasadë , leximi është 
pjesë e jetës shpirtërore dhe kulturore e 
një qyteti». 

Shkodra, për tre ditë me radhë, do të 
bëhej shtëpia e librit, por edhe vendi i ak-
tiviteteve që lidhen me të.

Më pas Stefan Çapaliku, duke vlerë-
suar organizimin e këtij panairi tërhoqi 
vëmendjen në mungesën e një librarie 
bashkëkohore në qytet, ndërsa Andreas 
Dushi e cilësoi “Libri të ban të lirë” si një 
panair të veçantë të Shkodrës, një nismë 
që synon të bashkojë autorë, botues dhe 
lexues përtej çdo kufizimi institucional 
apo formal. 

Organizatorët kishin menduar që ky 
panair, përtej tregtimit të librit, të shndër-
rohej në një ngjarje të mirëfilltë kulturore, 
në një festival të librit. Programi përfshiu 
njëzet e katër takime, promovime librash, 
tryeza diskutimi rreth përkthimit, ligjëra-
ta të shkrimtarëve dhe studiuesve, ndërsa 
në fund të çdo dite mbrëmjet e leximit 
përbënin mbylljen më të bukur të një dite 
të mbushur me aktivitete.

Gjatë ditëve të festivalit, ligjërues ishin 
Visar Zhiti, Mateo Mandalà, Fabio Rochi, 
Suzanne Finger, Romeo Gurakuqi dhe 

Ardian Ndreca.
“Ikona dhe letërsi nga Shkodra – ab-

surdi i dënimit”, kështu titullohej ligjërata 
e Visar Zhitit, një përsiatje mes kujtesës 
personale nga vitet e kaluara në këtë qytet 
dhe kontributit të klerit katolik e të disa 
shkrimtarëve të shquar shkodranë në 

letërsinë shqipe.
Mateo Mandalà, me kumtesën “Lidhjet 

e Martin Camajt me botën arbëreshe”, 
hodhi dritë mbi një aspekt tjetër të vep-
rimtarisë së Martin Camajt, jo aq të njo-
hur për publikun e gjerë.

Suzanne Finger, studiuese dhe përkthy-
ese gjermane e shumë autorëve shqiptarë, 
solli në vëmendje praninë e letërsisë shq-
iptare në hapësirat gjermanofolëse.

Fabio Rochi, një studiues i thelluar i 
letërsisë shqipe, risolli në vëmendjen e au-
diencës disa veçori të letërsisë së realizmit 
socialist. Me mjaft interes u ndoq edhe 
ligjërata e Ardian Ndrecës rreth proble-
meve që lidhen me marrëdhëniet ndërm-
jet besimit dhe politikës.

Në të njëjtën frymë, paneli “Poezia 
bashkëkohore shqipe” mblodhi poetë 
dhe studiues për të diskutuar zhvillimet 
dhe sfidat e poezisë shqiptare sot. Në këtë 
panel morën pjesë Primo Shllaku, Ledia 
Dushi, Lulzim Haziri dhe Granit Zela.

Në ditët e panairit një vend të veçantë 
zuri edhe promovimi i librave. Gjatë kë-
tyre ditëve u promovuan librat “Droja” 
i Andreas Dushit, “Belle Époque” i 
Gazmend Krasniqit, “Triumfi i Gjergj 
Elez Alisë” i Ridvan Dibrës, “Në kohën 
e britmës” i Visar Zhitit, “101 tregime të 
shkurtra” i Stefan Çapalikut, “Shqipëria 
në Luftën e Madhe, 1914–1918” i Ro-
meo Gurakuqit, “Martesa, valixhet dhe 
ngarkesa të tjera” i Vlora Konushevcit, 
si dhe “Lojë dritash” i Daniel Kehlmann, 
sjellë në shqip nga Anna Kove.

Në dy netët e seancave të leximit, 
publiku pati mundësinë të dëgjonte dhe 
të takonte nga afër shkrimtarët Rozafa 
Shpuza, Arjola Zadrima, Uarda Albulesa, 
Arben Shala, Durim Taçi, Lulzim Haziri, 
Vlora Konushevci, Granit Zela, Mimoza 
Rexhvelaj dhe Melita Vjerdha.

Dita e tretë, dita përmbyllëse e panairit, 
u shoqërua me ndarjen e çmimeve të Pa-
nairit të Librit “Libri të ban të lirë”.

Çmimi për prozën më të mirë iu dha 
Ridvan Dibrës për veprën “Triumfi i 
Gjergj Elez Alisë”; çmimi për studimin 
më të mirë iu dha historianit Romeo Gu-
rakuqi për librin “Shqipëria në Luftën 
e Madhe”; çmimi për përkthimin më të 
mirë iu dha Durim Taçit për përkthimin 
e romanit “Portokall me kurdisje” të 
Anthony Burgess; ndërsa çmimi i mirën-
johjes iu akordua Luçia Zorbës për librin 
“Veç drita s’paska mbarim”.

Kështu “uli siparin” një ndër aktivitetet 
më të rëndësishme kulturore që zhvillo-
hen në qytetin tonë.

Me shpresën që ky aktivitet të jetë 
jetëgjatë dhe të kthehet në një traditë të 
qëndrueshme kulturore, meritë të veçantë 
ka edhe Forumi i Shkrimtarëve Shqiptarë 
– Forum 26, i cili ka qenë një nga nxitësit 
dhe mbështetësit kryesorë të kësaj nisme.

Qytetet, ashtu si vetë jeta, kanë nevojë 
për përmbajtje më shumë sesa për fasada !

Gjovalin ÇUNI

Panairi i Librit “Libri të ban të lirë”

Nga Gaspër MARKU

Arbër Shytani-Futbollisti dhe Trajneri 
kampion, por edhe mësuesi model, që vi-
jon traditën e babait të tij, Prelë Shytani, 
mbi 35 vite drejtues i shkollimit.

 Arbër Shytani, është padyshim një nga 
emrat e spikatur të sportit shkodran dhe 
më gjerë. Shumë i njohur në kohën kur 
luante futboll dhe po kaq i njohur edhe në 
detyrën e trajnerit të futbollit, ku sukseset 
e tij shënojnë një progres të dukshëm nga 
viti në vit, ku ai më i fundit ishte shpal-
lja kampion në krye të ekipit KF Shkodra 
U17. 

Një djalosh tejet pasionant dhe i 
përkushtuar ndaj botës së futbollit, i cili 
paralelisht ndoqi me shumë sukses studi-
met në Universitetin “Luigj Gurakuqi” të 
Shkodrës, duke u diplomuar me vlerësi-
met maksimale në fakultetin e Edukimit 
Fizik dhe duke vijuar të shërbejë me 
shumë përkushtim mësues i edukimit 
fizik, në shkollën 9 – vjeçare të Njësisë 
Administrative Bardhaj. 

Një profesion, që ashtu si edhe ai i tra-
jnerit të futbollit, Arbri e çmon shumë, 
edhe për një fakt, sepse e ka në traditën 
e familjes së tij, duke ecur në gjurmët e 
babait të tij, Prelë Shytani, një nga figurat 
më të spikatura të shkollimit në qarkun 

Shkodër, me një karrierë mbi 35-vjeçare 
në rolin e drejtuesit të shkollave të ndry-
shme, si dhe Nenës së tij, Pashka Shytani 
mësues me dekada në shkolla të ndry-
shme të Shkodrës.

Arbër Shytani futbollist.
Le të kthemi tek fusha e sportit, sepse 

më së shumti, personazhi i shkrimit tonë 
Arbër Shytani, afirmimin dhe kontributin 
më të madh e ka në disiplinën e futbollit. 

Fillimet e para si futbollist i ka në vitin 
2004 pranë Akademisë së Futbollit “Vl-
laznia”, aty ku profilizohet shumë shpejt 
në repartin e prapavijës, duke spikatur si 
një qendërmbrojtës i aftë, i saktë dhe in-
teligjent në veprimet e tij, pozicional dhe i 
fortë në aspektin fizik. 

Krahas “Vllaznisë”, ku realisht rivaliteti 
dhe gara për të luajtur në ekipin e parë 
është mjaft e fortë, për të marrë minutat 
e duhura i përgjigjet pozitivisht ekipeve të 
tilla, si “ADA” e Velipojës, “LAÇI” , “TËR-
BUNI” i Pukës, ndërkohë që pjesën më të 
madhe të karrierës si futbollist e kalon tek 
“BESëLIDHJA”   e Lezhës, ku si kapiten 
disa vjeçar i kësaj skuadre kontribuon në 
arritjen e rezultateve pozitive. 

Arbër Shytani, trajner futbolli 
Pas një karriere dhe përvoje të gjatë si 

futbollist, vjen momenti i “varjes së kë-
pucëve në gozhdë”, duke vendosur që në 
vitin 2018 të shkëputet nga futbolli i luaj-
tur, por jo nga futbolli. Pasi kryen me suk-
ses kurset përkatëse duke u kualifikuar me 
licencat e trajnerit pranë FSHF-së, debuti-
min e tij të parë si trajner Arbër Shytani e 
bën me Akademinë e Futbollit, “Djelmnia 
Shkodrane”, duke drejtuar ekipin U-17. 
Që në hapat e parë vijnë sukseset si trajner, 
ku për dy vite radhazi shpallet  Kampion 
në Ligën Amatore të qarkut të Shkodrës 
dhe vitin pasardhës Kampion edhe në 
Kategorinë e parë, duke u kualifikuar në 
Kategorinë e Superligës, me ekipin U-17, 

çka përbën një nga arritjet më të mëdha të 
Akademisë së Futbollit, “Djelmnia Shko-
drane”. Arritjet e tij me “Djelmninë Shko-
drane”, ngacmojnë ekipet e tjera të nivelit 
të Kategorisë së Rritur për të bashkëpunu-
ar me Arbër Shytanin, ku pas ftesës së 
presidentit të “Adës” së Velipojës, Alfred 
Pjetri drejton Klubin e Futbollit  “ADA” të 
kategorisë së dytë në sezonin 2021-2022 
duke marrë me vete djemtë e talentuar 
17-vjeçarë të “Djelmnisë Shkodrane”.

Rikthehet përsëri në sezonin 2022-
2023 si trajner te “Djelmnia Shkodrane”, 
në krye të ekipit U-17, ndërkohë që në 
sezonin futbollistik   2023-2024 pranon 
ftesën e presidentit të KF “Laçi”,  Pashk 
Laska për të drejtuar ekipin U -19 të këtij 
klubi, duke përgatitur dhe afirmuar një 
grup të rinjsh të talentuar që sot janë bërë 
pjesë kryesore e ekipit të Superligës KF 
“LAÇI”. 

Formimi, përvoja dhe rezultatet e 
suksesshme në disa klube, bëjnë që me 
kërkesën e AF “Vllaznia”, në sezonin 
2024-2025 të marrë drejtimin e “Vllaznisë 
U17”.  Një sezon ky i suksesshëm për Ar-
bër Shytanin, i cili përzgjidhet trajneri më 
i mirë i fazës së parë duke u vlerësuar për 
punën dhe përkushtimin me ekipin U17. 
Një vite më vonë, në sezonin 2025-2026 i 
përgjigjet pozitivisht ftesës së drejtuesit të 

KF “Shkodra”, Taip Piraniq,i duke marrë 
drejtimin e ekipit U-17. 

Një sezon i shkëlqyer për teknikun 
Shytani, ku në fund të kampionatit shpal-
let kampion i Shqipërisë në Kategorinë e 
Parë, duke fituar të drejtën e luajtjes së se-
zonit të ri në Superligë. 

27 ndeshje të luajtura, 26 fitore dhe një 
barazim, me golavarazh + 99, janë shifrat 
e bilancit të KF “Shkodra U17” të drejtuar 
nga Arbër Shytani, të cilat nuk kanë nevo-
jë për koment. 

Arbër Shytani analist sporti 
Karriera e gjatë sportive, si futbollist 

dhe si trajner, por edhe si mësues i dal-
luar i edukimit fizik dhe padyshim falë 
formimit të tij profesional dhe intelektu-
al, e kanë bërë Arbër Shytanin të spikasë 
edhe në rolin e analistit të sportit. Me një 
artikulim model të të shprehurit, pro-
noncimet e tij mediatike, dhe kryesisht 
edhe me praninë e tij në panelet e emis-
ioneve sportive të televizioneve vendore, 
bazuar në njohuritë profesionale të botës 
së futbollit vendas dhe të huaj, marrin 
një vëmendje maksimale nga amatorët e 
sportit dhe më tej, përfshirë emocionet e 
Botërorit 2026, ku gjatë këtij muaji është i 
përhershëm në panelet sportive televizive.  

Arbër Shytani - Futbollisti dhe Tranieri 
kampion, por edhe mësuesi model

Nga Fran GJOKA

Të parët janë fëmijët
Synojmë që  të bëjmë një biznes    të 

mirë, që të ndihmojmë fëmijët të rriten 
sa më të ushqyer dhe me shëndet të plotë; 
përpiqemi t`u krijojmë kushte sa më të 
mira shkollimi dhe edukimi; i ftojmë ata 
në veprimtari të ndryshme, me qëllim që 
të njohin njerëzit dhe marrëdhëniet mid-
is tyre, jo vetëm që t`u tërheqim veshin 
fëmijëve apo t`u bëjmë vërejtje gjithë 
ditën, por në radhë të parë t`u krijojmë 
atyre kushtet e nevojshme, q ë të rriten të 
qetë, pas shqetësime e strese, edhe vëre-
jtjen t`ua bëjmë me kujdes, ka më shumë 
rëndësi edukimi sesa dënimi, të keqen ta 
parandalojmë duke i këshilluar dhe edu-
kuar, duke dhënë ne të parët shembullin, 
prindi është modeli i parë i ecjes në jetë të 
fëmijëve. 

Në praktikën e  përditshme shohim se  
interesimi, pyetjet kureshtare të fëmijëve 
janë të pafundme. Ata duan të dinë  për 
çdo gjë,  pyesin pa u lodhur për gjithçka 
që shikojnë dhe dëgjojnë, pyesin për 
natyrën e mrekullueshme, për shkencën 
dhe teknikën, botën e kompjuterit dhe 
internetit... Ndërkohë që ata rriten me 
teknikën dhe teknologjinë moderne të 
kohës, që edhe ne prindërit e tyre duhet të 
bëjmë më shumë përpjekje që ta zotëro-
jmë në mënyrë që të jemi të aftë t`u krijo-
jmë fëmijëve kushte dhe një atmosferë sa 
më favorizuese dhe nxitëse. 

Nga ana tjetër, si prindër nuk duhet të 
harrojmë se fëmijët, ashtu si dikur edhe 
vetë ne, edhe ata dëshirojnë të  argëtohen,  
të luajnë,  të plotësojnë disa teka dhe inte-
resa, dëshira  e kërkesa; ata dëshirojnë të 
ecin dhe të bëhen dikush në jetë.. Dhe ne, 
të gjithë, shoqëria dhe prindi, kemi për 
detyrë të respektojmë zgjedhjen, dëshirën 
dhe ëndrrën e fëmijës. Prandaj dhe është 
e nevojshme t`i krijojmë kushte fëmijëve 
me edukim të vazhdueshëm përmes ve-
prës, përmes shembullit më të mirë, që 
ata të gjejnë vetveten, të orientohen drejt, 
të arrijnë të tregojnë aftësitë dhe talentin 

e tyre. Nga ana tjetër, fëmijët  kërkojnë 
kujdes të veçantë dhe, ndaj tyre, edhe 
shkolla dhe shoqëria duhet të jenë më të 
ndjeshëm dhe më të vëmendshme. Në jetë 
kemi plot halle dhe telashe, por kryefjala e 
jetës sonë janë fëmijët

Kemi dhe fëmijë që kërkojnë kujdes 
të veçantë 

Ndërkohë që nuk duhet të harrojmë 
se kemi edhe kategori të tjera fëmijësh, 
që jetojnë mes nesh, rrotull nesh dhe që 
kërkojnë që vëmendja dhe kujdesi ynë 
të jetë më i madh. Bëhet fjalë për  fëmijë 
jetimë, biologjik e socialë, fëmijë të brak-
tisur, fëmijë me aftësi të kufizuara, fëmi-
jë të rrugës, fëmijë që braktisin shkol-
lën, fëmijë të implikuar në veprimtari 
të paligjshme, fëmijë viktima të dhunës 
fizike, psikike, seksuale, fëmijë që mash-
trohen e shfrytëzohen për prostitucion 
minoren, fëmijë që bëjnë punë të këqija, 
fëmijë të pashoqëruar në emigracion…Të 
gjithë këta janë fëmijë që kërkojnë kujdes 
më të madh, kërkojnë që të merremi dhe 
të angazhohemi më shumë me ta, që t`u 
krijojnë kushtet normale për jetesë, për 
edukim e shkollim, për t`i ruajtur nga e 
keqja dhe për t`i futur në udhën e jetës së 
drejtë dhe të ndershme, të përkujdesemi 
për jetën, edukimin dhe shkollimin e tyre.  
Ky kujdes duhet të jetë edhe më i madh për 
ata fëmijë që  ndeshim në rrugë si lypës, 
apo që bredhin nëpër rrugë e rrugica me 
kutitë me paketa cigaresh, me çamçakëzë 
dhe  fara luledielli; ata na ndalin nëpër 
rrugë e rrugica dhe na luten që t`u ble-
jmë misra, kikirikë dhe qiqra të pjekura; 
ata na afrohen sapo ulemi në një lokal 
për të pirë një kafe dhe na reklamojnë 
përpara syve arturina dhe orë të lara “me 

flori”, çakmakë…Ndaj tyre, kemi detyra 
humane dhe njerëzore që të përkujdesemi 
më shumë dhe më profesionalisht  për ta, 
jo me fjalë, jo vetëm me ndonjë dhuratë 
apo ndonjë aktivitet bamirësie me raste 
festash, por me përkujdesje konkrete dhe 
të vazhdueshme që edhe ata të përfshi-
hen në jetën normale si dhe moshatarët e 
tyre. Këta dhjetëra e qindra fëmijë, kanë 
moshën që të shkojnë në shkollë, të mëso-
jnë të shkruajnë dhe të lexojnë në gjuhën e 
bukur shqipe, të studiojnë të gjitha lëndët 
që ka programi shkollor. Këta  fëmijë kanë 
nevojë që edhe të mësojnë, edhe të lexo-
jnë, por edhe të qeshin dhe të argëtohen, 
të luajnë me shokët futboll, të koleksiono-
jnë pulla poste, të vrapojnë dhe të  mun-
den me njëri-tjetrit; ata fëmijë dëshirojnë 
të shikojnë emisione për fëmijë, emis-
ione shkencore dhe kulturore, ata duan 
të shkojnë me shokët dhe shoqet në një 
mbrëmje vallëzimi, në një disko…

T`i afrohemi shkollës, jo vetëm 
kur na thërret drejtori apo 
mësuesi kujdestar
Ndaj shkollës jemi të ndjeshëm dhe 

detyrohemi të gjithë, prandaj, t`i afrohe-
mi shkollës, jo vetëm kur na thërret drej-
tori apo mësuesi kujdestar për fëmijën që 
është mbetës dhe rrezikon të përjashtohet 
për shkak të mungesave të shumta, por të 
jemi atje sa herë që shkolla ka probleme 
dhe gjëra për të zgjidhur. Sikurse, drejto-
ria e shkollës dhe mësuesit i kanë të gjitha 
hapësirat e nevojshme që t`u drejtohen  
hapur dhe pa droje  prindërve të nxë-
nësve, specialistëve, njerëzve të artit dhe 
të kulturës, të shkencës dhe teknikës, të 
sportit, mjekësisë dhe mjedisit, biznesme-
nëve, deri edhe anëtarëve të akademisë së 

shkencave, deputetëve  dhe qeveritarëve. 
Ata të ndihen të nderuar dhe të obliguar 
kur drejtoria e shkollës, mësuesit apo dhe 
vetë  nxënësit i ftojnë për takime dhe bash-
këbisedime dhe kërkojnë ndihmën e tyre 
për problemet që  i preokupojnë.  Duke 
ndihmuar shkollën, ndihmojmë fëmijët, 
të sotmen dhe të ardhmen e tyre. Kanë 
qenë të suksesshëm ata mësues që me tak-
tin, kulturën pedagogjike dhe horizontin 
e gjerë kanë arritur të zgjojnë ide, energji, 
mendime, pasione dhe dëshira tek nxë-
nësit; ata mësues human dhe zemërgjerë, 
që u qëndrojnë pranë nxënësve, ashtu si 
fëmijëve të tyre, që zbulojnë prirje  dhe 
ndihmojnë  të motivojnë jetën e nxënësve, 
që  ‘mjekojnë” gjendjet e tyre stresante 
dhe   zgjojnë shpresa dhe besime të reja. 

“Në vitet e para të shkollës, - thotë Pla-
toni, - mësimi duhet  të jetë një lloj loje 
për fëmijët, në mënyrë që të jetë më e 
lehtë të dallohen prirjet e tyre natyrore.” 
Të mos harrojmë se dikur njerëzit e mëd-
henj, kanë qenë në bankat e shkollës, 
mjaft prej tyre si çdo fëmijë e adoleshent, 
mbase kanë qenë çapkën apo të druajtur, 
mbase shembullorë, që vinin çdo ditë me 
detyra apo problematikë, duke u hapur 
edhe ca telashe shkollës, mësuesve apo 
prindërve të tyre, por, që u bënë të mëd-
henj, jo vetëm në saj të talentit, po edhe 
sepse patën kujdesin, vëmendjen e duhur 
nga prindërit dhe nga mësuesit e tyre, të 
cilët, u hapën horizonte të reja, i mësuan 
dhe i nxitën që ata të shfaqnin vetveten 
dhe talentin e tyre.

Kujdes, por jo paternalizëm!
Fëmijët kanë jetën e tyre. T’i mbështes-

im dhe t’i ndihmojmë, të mos i rrisim para 
kohe, t’i vlerësojmë dhe t’i orientojmë që 
ata të mendojnë drejt dhe pozitivisht. Të 
gjithë: familja, shkolla, shoqëria dhe insti-
tucionet e tjera kanë për mision edukimin 
e tyre, krijimin e të gjitha kushteve ku ata 
të argëtohen dhe të formohen dhe ku të 
shfaqet fuqishëm pasioni për shkollën e 
dijen, të jenë të pavarur në mendime dhe 
në zgjedhjet e tyre nesër në jetë. Model 
i edukimit të tyre është mësuesi, janë 
prindërit, sjelljet dhe veprimet e tyre dhe 
vetë shoqëria. Ata nuk kanë  nevojë për 
këshilla e përkëdhelje të tepruara, pra t`i 
kemi nën kujdes por jo të tregojmë pa-
ternalizëm ndaj tyre, atyre t`u krijojmë 
kushte dhe mundësi sa më normale për 
mësim dhe vetë mësim, për të mësuar 
dhe për të dalluar vlerat më të mira të 
shoqërisë dhe të familjes. Shoqëria e së ar-
dhmes është në dorën tonë. Ta shfrytëzo-
jmë këtë mundësi duke u marrë përditë 
me fëmijët tanë  dhe të mos harrojmë, se 
ata janë vërtetë e ardhmja, por në radhë të 
parë janë e sotmja, ata të edukohen, por 
edhe të jetojnë jetën e tyre fëmijërore. 

Kujdes dhe vëmendje për 
fëmijërinë e fëmijëve

       
FËMIJËT JANË VAZHDIMI YNË, E ARDHMJA E VENDIT. SI PA KUPTUAR, ATA  “MARRIN” PJESË NË  PËRPJEKJET DHE 

ZHVILLIMET TONA, ATA JANË SHTYSA DHE NXITJE  TË FUQISHME QË NE  TË ECIM  MË PËRPARA. 

15 Qershori - Dita e kujtesës për 
Princin Leke Dukagjini

Më 15 qershor përkujtohet ndarja nga jeta e Princit Lekë Dukagjinit, një prej figu-
rave më të mëdha të historisë shqiptare, princit të maleve, strategut të luftës dhe mbro-
jtësit të palëkundur të atdheut. Pas vdekjes së Gjergj Kastrioti, për më shumë se një 
dekadë ai ishte shpata dhe mburoja e qëndresës shqiptare kundër pushtimit osman, 
duke mbajtur gjallë frymën e lirisë dhe të 
krenarisë kombëtare.

Kanuni që mban emrin e tij nuk ishte 
krijim i Lekës. Ai ishte shumë më i lashtë 
se vetë princi dukagjinas, i lindur ndër 
shekuj nga urtia, përvoja dhe traditat e 
popullit Iliri _arbëror. Merita e  princit 
të Lekë Dukagjinit qëndron në faktin se 
ai e kodifikoi, e sistemoi dhe e zbatoi në 
mënyrën më klasike në Malet e Leknisë, 
duke i dhënë formën që mbijetoi deri në 
kohët moderne.

Kanuni i Lekë Dukagjinit mbështetej 
mbi tri shtylla themelore: pronën, familjen 
dhe drejtësinë. Prona ishte garancia e lir-
isë së individit; familja ishte themeli i 
shoqërisë dhe i vijimsisë së fisit; ndërsa 
drejtësia përfaqësonte rendin moral dhe 
ekuilibrin mes njerëzve. Këto parime e 
shndërruan Kanunin në një kushtetutë të 
pashkruar të malësorëve shqiptarë.

Për shekuj me radhë, Kanuni u bë pasa-
porta shpirtërore dhe identitare e shqip-
tarëve të veriut, flamuri i qëndresës ndaj pushtuesve dhe mburoja që ruajti nderin, 
besën dhe vetëdijen kombëtare në kohë të vështira. Prandaj, kujtimi i Lekë Dukagjinit 
nuk lidhet vetëm me një princ luftëtar, por edhe me një trashëgimi të vyer juridike, 
morale dhe kombëtare, që mbetet pjesë e historisë sonë.

Në panteonin e burrave të mëdhenj të Shqipërisë, princi Lekë Dukagjini qëndron 
pranë Gjergj Kastriotit si një nga figurat që i dhanë formë shpirtit të qëndresës shqip-
tare dhe e bënë emrin e tyre të pavdekshëm në kujtesën e kombit. 

 
Prelë Milani

Në Zarë (Zadar) - Kroaci
Emri i vjetër në kohën Ilire dhe më vonë quhej: Iader ose Iadera.
Sot, me 11 qershor 2026, me përkujdesjen e mikut tim atdhetar Vesel Lekaj -  Pro-

fesor në Gjimnazet e Splitit dhe të Zarës, duke ecur nëpër lagjet arbanase të qytetit të 
Zarës, ndeshim me disa emra rrugësh si: Gjergj Kastrioti Skënderbeu; Milan Shuflaj; 
Gjergj Fishta; Shën Jeronimi, Mbretëresha Teuta e të tjera.

 Pastaj shkuam në Parkun Arkeologjik dhe Muzeun Antik.

Befasohem me pamjen madhështore të mbi 40 kishave (duke përfshi dhe rrënojat e 
tyre), manastireve e bazilikave, çka i jepnin Zarës pamjen e një qendre unike të botës 
Iliro-Arbnore…

Kanë shkruar shumë autorë antikë dhe medievistë, se ky qytet ishte një qendër e 
rëndësishme e Dalmacisë dhe më pas seli e rëndësishme kishtare (dioqeza e Zarës), 
pjesë e Provincës së DALMACISË, që sot është pjesë e Kroacisë.

1-Tomorica shekulli  IV-V, është kisha më e hershme e zbuluar deri tani nga arke-
ologët; Shën Kryqi, Shën Stosha, shekulli IV 

2-Kisha Shën Donatit e shekullit IX, me një arkitekturë të jashtëzakonshme, që ngjan 
në teknikën e ndërtimin me kishën e Shën Sofisë të Kostandinopolit;

3-Kisha e Shën Mërisë -Katedrale e shekullit XII;
4-Manastiri Benediktin….shekullit XII-XIII. Pas Shën Asizi në Itali direkt u nderua 

Kisha françeskane këtu në Zarë, në fillim të shekullit XIII;
5-Viktor Karpaçi piktor shkollës Albanite -Dalmatine mori famë me pikturat e tij në 

Venedik gjatë shekullit XV, ndër to la gjurmë dhe në Kishat e Zarës.

Gjet NDOJ, Zarë-Kroaci, 11 qershor 2026

Ka njerëz që pasurohen duke mbled-
hur, dhe ka njerëz që madhështohen duke 
dhënë. 

Ndue Ftoni është nga ata të rrallët që e 
ndërtoi jetën me punë, por edhe me bu-
jari.

Nga krahina e Shoshit të Dukagjinit 
deri në Amerikë, ai mori me vete virtytet 
më të bukura të malësorit: nderin, besën, 
mikpritjen dhe dashurinë për njerëzit. 

Suksesi nuk ia ftohu zemrën; përkun-
drazi, e bëri më të hapur për miqtë, ar-
tistët, këngëtarët, sportistët, shkrimtarët 
dhe njerëzit në nevojë. 

Për vite me radhë, “Imperial House” 
– “Dukagjini” u bë një copë Shqipëri në 
zemër të Amerikës. Djali i  pa njohur i 
Shoshit  u be  tervese e madhe e elitës së 
mërgatës së vjetër si  Ekrem Bardh, Dom 
Prekë Ndrevashaj, Zef Oroshi Sami Re-

pishti   Mërgim Korça, Dom Luigj Kçira, 
Elez Biberaj e të tjerë.   

Aty kanë gjetur strehë e ngrohtësi ar-
tistët dhe këngëtarët më të njohur të hapë-
sirës shqiptare, personalitete të kulturës, 
senatorë, diplomatë, kongresmenë ameri-
kanë dhe udhëheqës të jetës politike shqip-
tare, nga Sali Berisha, Edi Rama e Pandeli 
Majko, Lulëzim Basha  dhe deri te taki-
met me miqtë e mëdhenj  të  shqiptuarve, 
si: Kongresmenin amerikan Killi Meller, 
Senatorin Geri Piter, por  dhe presidentin 
Bill  Klinton  Ai nuk hapi vetëm dyert e 
biznesit të tij; hapi zemrën. Mundësoi fi-
nanciarisht  libra e botime, mbajti gjallë 
gazetën “Dukagjini”, mbështeti artistët, 
kulturën dhe sportin, ndihmoi të sëmurët, 
të varfrit dhe familjet në vështirësi, duke e 
kthyer bujarinë në mënyrë jetese. 

Kulmi i kësaj dashurie për kombin 
ishte festa madhështore e 100-vjetorit të 
Pavarësisë, ku nën hijen e flamurit kuqezi 
bashkoi shqiptarë nga të gjitha trevat, së 
bashku me senatorë, diplomatë dhe miq 
të Shqipërisë nga Amerika, Evropa e Aus-
tralia. 

Sot, në 70-vjetorin e tij, Ndue Ftoni 
mbetet po ai djalë i Shoshit: i ri në shpirt, 
fisnik në zemër, i lumtur në familje dhe i 
pasur në miq. Dashurues i madh i jetës, 

shijues i të gjitha stinëve, i përkëdheluri i 
muzave dhe i tunduar prej qejfit, kuzhi-
nës, gotës  dhe fustaneve .

Jeta është një mësuese e pa gabueshme. 
70 vitet e   Ndue Ftonit na thonë: Pasur-

ia më e madhe e një njeriu nuk janë pro-
nat që zotëron, por zemrat që fiton.   Dhe 
kur koha të kalojë si ujë lumi mbi gurë, 
emri i tij nuk do të mbetet si shenjë pasu-
rie, por si dritë bujarie, sepse ka njerëz që 
ndërtojnë mure rreth vetes, dhe ka të tjerë 
që ndërtojnë ura për botën. Ndue Ftoni i 
përket atyre që nuk kursyen as veten dhe 
pikërisht për këtë, jeta e tij nuk u mat me 
vite, por me zemra që u ndriçuan prej tij. 

Gëzuar 70-vjetorin, Ndue Ftoni! 
Qofsh gjithmonë i bekuar me shëndet, 

dritë dhe dashurinë që ke mbjellë!

Prele MILANI

NDUE FTONI - 70 vjeçari që nuk e 
humbe kurrë rininë e Zemrës!

Dita e Plisit
Me 20 Qershor 2026, në Tropoj, fshati Koçanaj ishte festë, se në Kullën e Ibrahim 

Hoxhë Dollapit u mbaj DITA E PLISIT. Kjo dite ishte nën përkujdesjen e Ideatorit Ismet 
Krasniqi- Lala si dhe bashkë organizatorit për Shqipëri Agron Isa Gjadia, në Tropoj, 
shëndriste PLISI I BARDHË mbi kokë i qindra pjesëmarrësve nga gjitha trojet etnike. 

Në Kullën e Ibrahim Hoxhë Dollapin kishin qëndruar kohë të gjatë, gjate rrugëtimit 
për lirin e Shqipërisë Hasan Prishtina, Isa Boletini, Azem e Shotë Galica e shumë burra 
të mëdhenj të Kombit. U Hap manifestimi me fjalën e Ismet Krasniqit- Lala, u lexuan 
kumtesa nga Prend  Buzhala, Agron Isa Gjadia,  me nga një përshëndetje  u paraqitën 
edhe një nga familjarët e Hoxh Dollapit si dhe stërnipi i Isa Boletinit, Gazmend Bole-
tini. U kënduan këngë nga rapsodi Nazmi Hajdari dhe dy rapsod Tropojan. Me lahute 
këndoi një rapsod nga familja Dollapi,  u treguan anekdota nga Muzafer Osmani dhe 
me valle të bukura na argëtuan Ansambli vendës.

Vendësit u përkujdesën edhe për ushqim për të gjithë pjesëmarrësit në një restorant 
në Bajram Currë, ku dhe aty vazhdoi kënga dhe vallja deri vonë.

Festa e çobanit
Në fshatin Bogë të Malësisë së Madhe, me datën 21 qershor 2026 u organizua “Festa 

e Çobanit”, veprimtaria e 3-të. Organizator i kësaj veprimtarie ishte  Argotizëm Buni 
dhe Kulla e Gëzim Olja. Kjo veprimtari tradicionale ka për qellim që të promovoje  kul-
turën dhe jetën baritore të Alpeve Shqiptare. Veprimtaria nisi me parakalimin e tufave 
të deleve, një simbol i gjallë i transhumancës dhe i jetës pastorale, që prej brezash ka 
karakterizuar këtë trevë malore.

Më pas, atmosfera festive vijoi me muzikë, këngë dhe valle tradicionale, duke mbled-
hur së bashku banorë, turistë dhe dashamirës të kulturës shqiptare. Gjatë veprimtarisë, 
përshëndetëti deputeti Bujar Rexha dhe organizatori Gezim Olaj, të cilët vlerësuan 
rëndësinë e ruajtjes së traditave dhe promovimit të vlerave autentike të zonës, si dhe 
rolin e tyre në zhvillimin e turizmit dhe ekonomisë lokale.

Pjesë e festës ishte edhe Universiteti i Shkodrës “Luigj Gurakuqi”, i cili organizoi 
konferencën studentore “Transhumanca në Alpet Shqiptare: Trashëgimi, identitet dhe 
perspektiva për zhvillim të qëndrueshëm”. Konferenca shënoi përmbylljen e projektit 
kërkimor mbi ruajtjen dhe promovimin e trashëgimisë etnokulturore të Alpeve Shqip-
tare, me mbështetjen e Agjencia për Kërkim Shkencor dhe Inovacion.

Festa e Çobanit në Bogë mbetet një urë mes traditës dhe së ardhmes, duke dëshmuar 
se trashëgimia kulturore mund të shërbejë si motor zhvillimi për zonat malore. Orga-
nizimi artistik i aktiviteti u realizua nga regjisorja Rita Kalaj Shkurtaj, nen drejtimin e 
gazetares së njohur Kozeta Bruçi.

Mirë se keni ardhur në zemrën e Du-
kagjinit, mirë se keni ardhur në Planin 
e bukur, aty ku natyra flet me gjuhën e 
paqes, ku mikpritja është traditë dhe ku 
çdo gur mban histori.

Sot kjo festë ka një domethënie edhe 
më të veçantë, sepse bashkë me çeljen e 
sezonit turistik, inaugurohet edhe një ve-
për e ngritur me shumë mund, sakrificë 
dhe dashuri për vendlindjen — Bujtina 
Bletaj.

Pas kësaj bujtine qëndron puna e palod-
hur e Vasel Bletaj, një njeri që me vullnet 
të fortë, me përkushtim dhe shpeshherë 
i vetëm në punime, arriti të ndërtojë një 
vatër mikpritjeje në zemër të kësaj zone të 
mrekullueshme.

Ky është shembulli më i bukur se si 
dashuria për vendin, besimi dhe puna 
mund të kthehen në zhvillim për turizmin 
dhe për të ardhmen e kësaj treve.

Sot jemi mbledhur së bashku për të 
çelur sezonin turistik, për të promovuar 
bukuritë e kësaj treve të rrallë, kulturën, 
traditat, kulinarinë dhe shpirtin fisnik të 
banorëve të Planit.

Një falënderim i veçantë për të gjithë 
të pranishmit, vizitorët, artistët, institu-
cionet dhe organizatorët që po i japin jetë 

kësaj feste të bukur.
Le ta nisim këtë ditë me duartrokitje 

për Planin, për Pultin dhe për gjithë Du-
kagjinin!

Prezantimi i zonës 
Fshati Plan është një nga perlat më të 

bukura të veriut shqiptar. Me male mad-
hështore, pyje, ujëra të kristalta dhe tra-
dita të ruajtura ndër breza, kjo zonë po 
shndërrohet çdo ditë në një destinacion 
të preferuar për turizmin malor dhe aven-
turën natyrore.

Këtu gjeni qetësinë, ajrin e pastër, ush-
qimin tradicional dhe mbi të gjitha zem-
rën e njerëzve të kësaj ane.

Le të ndalemi pak te resurset e Pultit, 
vlerat historike dhe ato të trashëgimisë.

Krahina e Pulti ka 7 fshatra   me rreth 

3500 banorë. Në dimër deri para 5 viteve 
numëroheshin 900 banorë. Asnjë fshat 
nuk është braktisur pavarësisht infra-
strukturës. Sot ne Pult janë ende rezident, 
dimër  e verë 50 familje. 

Pulti dikur është konsideruar si Qen-
dra e Principatës së Pulatit të hershëm. 

Patër Gegë Lumaj është dekoruar me 
urdhrin “Nderi i Kombit” nga presidenti 
i Republikës

Përkujtimorja e Qereshit vazhdon të 
përkujtohet, që nga viti 1940, ne kuadrin e 
25 vjetorit të përballjes së madhe të Planit 
me ushtrinë malazeze dhe çdo 15 korrik, 
traditë kjo e rrenjësuar dhe mbështetur në 
vite nga banorët e krahinës së Pultit dhe 
me gjere.

Përkujtohet ketë vit 111 vjetori I për-
balljes së Planit kundër pushtuesit serbo- 
malazez.

Në Pult e ka burimin lumi Kir, i cili 
është kthyer një atraksion mjaft i frekue-
ntuar nga pushuesit. 

Pulti ka në sipërfaqen e tij 2200 ha 
gështenja, më shumë se Tropoja, Shkreli, 
Shala e Shoshi. Sëmundjen po e kalojnë, 
por kanë nevojë për krasitje.  

Vendi është i pasur me frutat e pyllit, 
misër, patate, domate, çdo gjë bio, jemi 
mbi 800 m mbi nivelin e detit.

Janë të përmendura Shpella e Çokut 
dhe  shpella mbë n’gur

Deri tani janë në funksion bujtina “Ble-
taj”, dhe në Kiri do të gjeni kamping “Lu-
gina e Kirit”, 

Janë të pafundme shtigjet për të zhvil-
luar haiking

Takimi dhe kuvendimi me banorët e 
Pultit, është një kënaqësi e veçantë. Ata 
janë të drejtpërdrejtë, flasin hapur dhe 
me një mençuri që duket se buron natyr-
shëm, ashtu si uji i ftohtë i lumit të Kirit që 
përshkon të gjithë zonën.

Por nga ana tjetër  problemet nuk mun-
gojnë. Vihen re mungesa të theksuara në 
shërbimet bazike të tilla si: infrastrukturë 
rrugore, shkolla, qendra shëndetësore e 
të tjera, mungesa këto që e kanë bërë të 
domosdoshme largimin dhe braktisjen e 
Pultit .

Udhëtimi e pare e kemi bërë me Mirash 
Kronin., shoferin i cili prej  30 vitesh që e 
bën këtë rrugë…

Me kontributin e banorëve dhe emi-
grantëve, 3 vite më parë, u bë e mundur 
inaugurimi i rrugës në Gjuraj. Gjatësia 
e kësaj rruge nga Qereshi ishte 3.5 km. 
Theksojmë se, nëse ka një njësi admin-
istrative në Bashkinë Shkodër, që ka një 
problem tejet të madh me gjendjen e 
rrugëve është pikërisht Pulti. Absolutisht 
për dekada me radhë nuk është bërë asgjë 
në këtë drejtim, prandaj çdo përpjekje e 
banorëve, bëhet me sakrifica të mëdha në 
hapjen e ndonjë rruge.

Prej 2 vitesh është rikonstruktuar kisha 
e Planit me kontribut te banorëve

Gazetarja KOZETA BRUÇI

Bujtina Bletaj

Kole Dedë Toplana nderohet me titul-
lin “Qytetar Nderi” nga Bashkia Fushë-
Arrëz! Nderohet tregtari nga Toplana, që 
jetoi me familjen në Lumbardhe, Fushe - 
Arrëz.

Kole  Dedë Toplana është nderuar me 
titullin e lartë “Qytetar Nderi” nga Bash-
kia Fushë-Arrëz, një vlerësim që rikthen 
në vëmendje figurën e një prej person-
aliteteve më të respektuara të zonës së 
Fushë-Arrëzit, Toplanës dhe Malësisë së 
Gjakovës.

KOla i lindur në vitin 1875 në fshatin 
Toplanë të zonës së Dukagjinit.

Kole Dedë Toplana vinte nga një familje 
me emër dhe ndikim në zonë, i cili ruajti 
me nostalgji mbiemrin e fshatit Toplanë.

Përveç pasurisë së konsiderueshme 
në toka, kullota dhe blegtori, familja e tij 
njihej për mbështetjen ndaj çështjes kom-
bëtare shqiptare dhe lidhjet me lëvizjet 
patriotike të kohës. Gjatë jetës së tij, Kole 
Deda u angazhua në tregti dhe u kthye në 
një nga tregtarët më të njohur të korridorit 

Gjakovë–Shkodër, duke zhvilluar veprim-
tari ekonomike në disa zona të Veriut. 
Kishte hapur shumë dyqane në Malësinë 
e Madhe, Lezhë, Mirditë, Gjakovë e Pejë. 

Ai mbështeti financiarisht kryengrit-
jet dhe kuvendet kombëtare shqiptare, si 
Kuvendi i Pejës, Kryengritja e Malësisë 
së Madhe dhe lëvizje të tjera patriotike të 
periudhës 1878–1943.

Në zonën e Pukës, Mirditës dhe Malë-
sisë së Madhe, Kole Deda njihej si një fig-
urë me ndikim të madh shoqëror. Ai mori 
pjesë në pajtimin e gjaqeve, zgjidhjen e 
konflikteve dhe organizimin e kuvendeve 
tradicionale, duke u konsideruar si një 
njeri me fjalë, me peshë dhe autoritet mor-
al. Dallohet për kontributin bujar në ndi-
hme të mjaft familjeve në varfëri. Përveçse 
një tregtar i suksesshëm, ai kishte njohuri 
në mjekësinë popullore duke dhanë një 
ndihme të madhe për kohen.

Pas vendosjes së regjimit komunist, 
familja e tij humbi pjesën më të madhe të 
pasurisë, ndërsa Kole  Deda dhe djemtë 

e tij u përballën me përndjekje politike. 
Megjithatë, figura e tij mbeti e respektuar 
në bashkësi  si simbol i urtësisë, besës dhe 
mikpritjes shqiptare. 

Në kujtesë të këtij tregtari të harruar, 
Këshilli Bashkiak Fusha-Arrëz e nderon 
me titullin “Qytetar Nderi” me motivacio-
nin: “Për kontribut të jashtëzakonshëm në 
çështjen kombëtare, zhvillimin ekonomik 
të zonës, ruajtjen e traditës dhe kulturës 
shqiptare, pajtimin e gjaqeve dhe shërbi-
min ndaj komunitetit dhe rolin e tij si fig-
ure shembullore e ndershmërie, urtësisë 
dhe vlerave më të larta qytetare». 

Ky vlerësim konsiderohet jo vetëm një 
nderim për familjen Toplana dhe pasard-
hësit e saj, por edhe një mirënjohje për 
trashëgiminë historike dhe shoqërore që 
Kole Dedë Toplana la pas ndër breza.

Ceremonia e nderimit u bë me një 
pjesëmarrje të gjerë, ku u shfaqen do-
kumentar dhe interpretime me lahutë e 
çifteli për ketë figure të nderuar.

Përgatiti për gazetën “Dukagjini”  
Zef NIKA - Bruksel

Kole Dede Toplana!

Sot, në këtë ditë të bukur qershori, kur 
dielli kishte zbritur mbi male me dritën e 
tij më të butë, mori udhën drejt amshimit 
Prelë Martin Blinishta.

Edhe jeta jote, nipçe, ishte si kjo ditë: 
e kthjellët, e ndershme, e ngrohtë dhe 
plot dritë. Prandaj largimi yt na dhemb 
më shumë. Na e ke lënë zemrën më të 
varfër, sepse humbëm jo vetëm një njeri 
të dashur, por një shtyllë kujtese, një bur-
rë që mbante mbi supe nderin e një dere 
dhe respektin e një krahine dere dashuri 
dhe respek  .Po e them me krenari, jo nga 
mburrja, por nga e vërteta: familja jonë 
është bekuar me nipa që ka patur e ka ë. 
E ndër ta, ti, Prelë, së bashku me Prelë 
Kurteshin, qëndronit në ven-
din e nderit. Ishit dy nipat e 
fundit të mbetur të fatosit të 
besës, Mark Milanit, burrit që 
la emër më shumë se pasuri. 

Por ti nuk ishe vetëm nipi 
Mark Milanit dhe Bal Mar-
kut . Ti ishe nipi i gjithë Pep-
sumajve të Shoshit. Fëmijë e 
pleq nuk të thërrisnin vetëm 
"Prelë". Të gjithë burrave të atij 
fshati historik u drejtoheshe 
me fjalën e shenjtë "dajë", 
duke i bërë të ndiheshin pjesë 
e së njëjtës familje. Ishte një 
fisnikëri që nuk mësohej në 
libra, por trashëgohej në gjak.

Tetëdhjetë e dy vjet më 
parë të solli në jetë Cuba e 
Mark Milanit.

Jo vetëm pse ishte halla 
ime, por sepse ishte një hero-
inë e heshtur. Një grua që 
nuk kërkoi kurrë lavdi, por e 
ndërtoi atë me djersë.

Kur mbete jetim në moshë 
të njomë, ajo u bë për ty 
njëherësh nënë dhe baba; më-
suese, këshilluese dhe mbu-
rojë. Të rriti me dashuri, por 
edhe me disiplinë. Me zemër 

të butë, por me karakter graniti.
Vetëm gjatë një vere të Luftës së Dytë 

Botërore ajo e përshkoi gjashtë herë 
rrugën Camaj - Pazari i Vjetër–Shkodër. 
Trembëdhjetë a katërmbëdhjetë orë udhë 
në këmbë, me dyzet e pesë okë drithë në 
shpinë dhe kallajçen e vajgurit në dorë.

Sot kjo duket si legjendë. Rinia nuk e 
di, e ndoshta as nuk e beson. Por pikërisht 
mbi atë sakrificë u ngrit jeta jote.

Nga ajo more shtatin duken, këmbën-
guljen, dashurinë për punën, humorin 
dhe thjeshtësinë. Ti  ishe dhe mbete pin-
joll tip i  tabanit të shtëpisë orëmadhe,  
tervesmadhe punëmadhe   dhe njerzi 
madhe të Kolë Camës.. U rrite mes 

mundimeve, por u bëre si një lis mali. I 
gjatë, i fuqishëm, me trup vigani, si dreri 
i veriut. Ju kishit  një forcë që të mahn-
iste., sa  mund të përballoje disa burra 
njëherësh, por kurrë nuk e përdore forcën 
për t'i poshtëruar të tjerët. Përkundrazi. 
Gjithmonë ishe mbrojtës i të dobëtit, 
krah i të pambrojturit dhe mik i së dre-
jtës. Nuk provokoje askënd, nuk ushqeje 
grindje e as intriga. Por, kur padrejtësia të 
trokiste në derë, ngjaje me ariun polar që 
zgjohet nga gjumi. Në bankat e shkollës 
tregove zgjuarsi  dhe prirje matematikore  
Rrethanat nuk të lanë ta vazhdoje arsimin 
përtej tetëvjeçares, por nuk reshte kurrë 
së mësuari dhe gjete rrugën e shkollimit 
a shkëputje nga puna . Shkolla jote u bë 
jeta, puna dhe përvoja. Edhe sporti e kup-
toi shpejt se kishte përballë një talent të 
lindur. Në ushtri të thirri mundja e lirë. 

Mbrojte me krenari ngjyrat e 
Partizanit. Po të ishte përkra-
hur talenti yt në kohën e 
duhur, Dukagjini ndoshta do 
të kishte nxjerrë një Mirash 
Vuksan të dytë. Por zemra 
jote zgjodhi familjen. Zg-
jodhe të ktheheshe në krahët 
e njerëzve të tu, sepse lav-
dia pa familje nuk të dukej 
fitore. Megjithatë, legjendat 
për forcën tënde mbetën. 
Në logje burrash, në stërvitje 
ushtarake, në gara e festa, 
askush nuk ta vuri shpatul-
lën në tokë. Ngrije pesha që 
edhe dy burra nuk i lëviznin 
dot. Trungje e koçekë që të 
tjerët mezi i afronin, ti i ngri-
je me një dorë, madje edhe 
me një gisht. Por prova më 
e madhe e forcës sate qën-
dron ende sot në Camaj. Një 
shtyllë telefoni, gjashtë me-
tra e gjysmë e gjatë. Në një 
bast që dukej i pamundur, e 
more mbi supe pranë Urës 
së Shalës dhe e çove deri në 
Camaj. Atë ditë u bëre vetë 
kau dhe vetë qerre. Dhjetëra 
dëshmitarë e panë me sytë 

e tyre atë që sot tingëllon si rrëfim legj-
endar. Por njeriu nuk matet me muskujt. 
Matet me zemrën. Dhe zemra jote ishte 
edhe më e madhe se kraharori. Puna ishte 
feja jote. Në Hidrocentralin e Vaut të De-
jës u formove si kuzhinier, profesion që 
e ushtrua me përkushtim për shumë vite 
në restorantin e njohur të Bregut të Lu-
mit. Punove me kosum, tregti dhe financë  
me  ndershmëri, korrektësi e përgjegjësi. 
Tridhjetë e pesë vjet shërbeve pa njollë 
dhe dole në pension me ballin lart. Shihni 
kullat në Camaj. Shihni shtëpitë e bahçet 
në Vrakë. Ato flasin më mirë se çdo fjalim 
për djersën e Prelë Martin Blinishtës. Mbi 
të gjitha, ngrite pasurinë më të madhe që 
mund të lërë një burrë: një familje të nder-
shme. Fëmijë, nipa e mbesa që sot ecin 
mbi themelet që u ndërtoi jeta jote: puna, 
dashuria, harmonia dhe respekti për tra-
ditën. Çdo fillim ka një fund. Por jo çdo 
fund bëhet kujtim. Ti jetove me dinjitet 
dhe u largove me dinjitet. Nuk të plaku 
pleqëria, nuk të mposhti sëmundja, nuk 
iu përule vdekjes. E prite si burrat e vjetër: 
pa u ankuar, pa u ligështuar, me qetësinë 
e atij që e di se e ka kryer misionin e vet 
mbi këtë tokë. Sot një lis u rrëzua. Kul-
lës do t'i mungojë kulmi i saj i vjetër, ai 
që nuk u thye kurrë nga tallazet e jetës. 
Shoqërisë do t'i mungojë një burrë  me 
vlera , bujar, gazmor dhe fisnik. Në festën 
e Shën Qurkut do të mungojë zëri yt. Në 
sofrat e miqve do të mbetet bosh vendi 
yt.Atë vend nuk do ta zërë askush. Sepse 
disa njerëz nuk zëvendësohen; ata vetëm 
kujtohen. Ndërsa në zemrat tona do të 
mbetet gjithmonë ndezur një qiri mirën-
johjeje, respekti dhe dashurie. Pushofsh 
në paqen e Zotit, nipçe! Ngushëllimet më 
të sinqerta familjes, farefisit dhe të gjithë 
atyre që patën fatin të të njohin, të  duan e 
të të respektojnë. Lamtumirë,  nipçe Prela. 
Nuk po ikën vetëm një njeri. Po largohet 
një  model  burrnie.

 
Prele Milani

Kur bien lisat, mali hesht

Nga FRAN GJOKA

Koha e re e lirisë dhe demokracisë e 
ka detyruar shkollën moderne, për t’i 
përmbysur këto role të determinuar, këto 
pozicione të “stratifikuara” të qëndrimit 
dhe vlerësimit interdogmatik, të mar-
rëdhënieve midis mësuesit dhe nxënësit. 
Është e sigurt që shkolla demokratike shq-
iptare është duke krijuar dhe konsoliduar 
një relacion të ri, interaktiv, në marrëd-
hëniet midis tyre. Kjo do të thotë se rapor-
ti i mëparshëm, që njëri flet dhe tjetri dëg-
jon ka ndryshuar radikalisht. Në shkollën 
e sotme, marrëdhëniet midis mësuesit dhe 
nxënësit janë të tilla, që të dy kanë mar-
rëdhënie që ndikojnë mbi njëri-tjetrin, 
dhe të dy bashkë mbi të tjerët (shoqërinë). 
Shkolla nuk është më institucion edukativ 
i mbyllur në guaskën e relacionit të fosili-
zuar, determinist të mësuesit me nxënësin. 
Ajo është institucion social i rëndësishëm, 
në të cilin kultivohen vlerat e shoqërisë 
dhe individit. Nxënësi nuk është më njeriu 
i klasifikuar sipas metodës së vjetër peda-
gogjike, në rolin pasiv të dëgjuesit dhe të të 
nxënit.  Ai nuk është njësi e thjeshtë statis-
tikore dhe e amzës. Çdo nxënës është një 
qenie njerëzore me cilësi, botë shpirtërore 
dhe identitet specifik, që ka qëllimet dhe 
synimet e veta të personalizuara. Shkolla 
moderne nuk është më institucion që i 
ndërton marrëdhëniet e mësuesit me nxë-
nësin mbi parime të vjetra të “paternal-
izmit mekanicist”, sëmundje e vjetër nga e 
cila ende nuk është shëruar shkolla jonë. 
Pedantizmi i mësuesit, mbivlerësimi i rolit 
të tij dhe nënvleftësimi i personalitetit të 
nxënësit është njëri nga shkaqet, në mos 
kryesori që sjell konflikte pedagogjike në 
marrëdhëniet midis tij dhe nxënësit në 
shkollë. Personalisht, gjithnjë kam men-
duar se ka patur të drejtë Kanti i madh, ky 
filozof universal i iluminizmit kur thoshte 
se “despotizmi më i keq është paternaliz-
mi”. Kur flasim për këtë raport pedagogjik 
delikat të natyrës bipolare, për këtë rela-
cion dinamik, midis dy figurave qendrore 
dhe të vetme të edukimit në shkollë siç 

janë mësuesi dhe nxënësi, duhet të men-
dojmë se nuk kemi përballë dy “qenie të 
zbrazura” apo “njerëz të kulluar”. Mësuesi 
dhe nxënësi janë dy “entitete njerëzore”, 
identitete sociale të ndryshme. Kjo do të 
thotë se ato janë dy figura që kanë mendi-
min e tyre për njëri -tjetrin, të kondicionu-
ar natyrisht nga relacionet sociale të jetës 
së sotme në vendin tonë, në kontekstin e 
të cilës “bashkëjetojnë” mësuesi dhe nxë-
nësi. Ata në kushtet e shkollës moderne 
nuk duhet të jenë “rivalë”, por partnerë 
që kanë një mision të përbashkët. Në një 
farë mënyre ajo që po ndodh në shkollën 
e sotme, është fakti që këto marrëdhënie 
tentojnë drejt një partneriteti interaktiv, 
funksionues dhe të barabartë. Në çdo kup-
tim që ta shikojmë shkollën moderne, ajo 
është dhe do të jetë një institucion i madh, 
jo vetëm pedagogjik por dhe i marrëd-
hënieve të demokratizuara midis mësuesit 
dhe nxënësit. Shkolla është vatër e madhe 
e “demokracisë së vogël”. Aty ndërtohen 
marrëdhënie midis dy subjekteve që e 
ndërtojnë hierarkinë e tyre, duke respe-
ktuar lirinë, identitetin dhe “rolet” e njëri-
tjetrit. Demokratizimi i marrëdhënieve 
mësues -nxënës, natyrisht nuk ka terren 
për anarki pedagogjike. Por as shkak për 
të trembur mësuesin që nuk komunikon 
demokratikisht, apo argument në favor të 
nxënësit rebel. Në këtë kontekst, shkolla 
si çdo institucion tjetër social, ka parime 
ndërtimi dhe rregulla  e rregullore funk-
sionimi që garantojnë marrëdhënie të 
drejta, lirinë “pozitive” dhe “negative”, për 
mësuesin dhe nxënësin. 

Kjo do të thotë që nxënësi dhe mësue-
si janë të lirë të ndërtojnë marrëdhënie 
produktive, duke u nisur nga parimi de-
mokratik dhe pedagogjik, sipas të cilit në 
shkollë “liria e nxënësit” mbaron aty ku 
fillon e “drejta e mësuesit”, dhe anasjelltas, 

e drejta e mësuesit mbaron atje ku fillon 
liria dhe e drejta e nxënësit për të gjykuar, 
menduar dhe vepruar. Në tërë këtë hapë-
sirë lirie, nuk ka arsye pse të kemi për-
plasje midis nxënësit dhe mësuesit. Këto 
relacione nuk ndërtohen me mentalitete 
dhe paranojat e pedagogjisë së vjetër au-
toritariste, që nuk respekton të drejtën 
dhe liritë e nxënësit për të qenë figurë ak-
tive në shkollë. Koha kërkon që “hapësirat 
respektive” të mësuesit dhe nxënësit, për 
të luajtur rolet e tyre si mësues dhe nxë-
nës, të jenë të qarta. Normalisht sipas 
meje, liria pedagogjike dhe demokra-
tizimi i marrëdhënieve mësues-nxënës, 
nuk mund të realizohen duke ndërhyrë 
padrejtësisht në hapësirat e njëri-tjetrit, 
duke krijuar anarki dhe kakofoni peda-
gogjike, marrëdhënie kaotike, të paqa-
rta, që sjellin konflikt midis tyre. Këto 
situata jo arkaike të vjetra pedagogjike, 
as me mentalitete paranojake reciproke, 
midis mësuesit dhe nxënësit. Mbase ka 
ardhur koha për të riparë këtë relacion, 
në të dy drejtimet kryesore të demokra-
tizimit të shkollës dhe marrëdhënieve 
mësues - nxënës. Kjo kërkon që nga njëra 
anë të ridimensionohet koncepti për “au-
toritetin e mësuesit”, duke e forcuar dhe 
demokratizuar jo si “autoritet të jashtëm”, 
që sjell autoritarizëm dhe konfliktualitet 
në marrëdhëniet me nxënësin. Por nga 
ana tjetër, nuk duhet asnjë lëshim në kon-
ceptin që liria e nxënësit në shkollë është 
pozitive, që do të thotë që ai është i lirë të 
mësojë dhe edukohet duke ju respektuar 
prirjet, dëshira dhe personaliteti. Por ajo 
është edhe “liri negative”, në kuptimin që 
sjellja e nxënësit është e detyruar të jetë e 
përputhur me rregullat, rregulloret, pari-
met pedagogjike të shkollës, si institucion 
social. Ndërkaq mësuesi është i detyruar 
që me mjeshtërinë, përvojën, aftësinë, 

fleksibilitetin pedagogjik, (jo me dogma-
tizëm) të krijojë kushtet normale dhe atë 
“situatë pedagogjike”, në të cilën nxënësi 
të ketë mundësi të zgjedhë alternativa ve-
primi, kulturimi në përputhje me dëshi-
rat, aftësitë dhe prirjet personale. Kjo liri 
pedagogjike, nuk ka pse të jetë e huaj për 
shkollën tonë moderne, në se mësuesi dhe 
nxënësi dinë të respektojnë njëri - tjetrin, 
duke luajtur secili rolin e vet. Me fjalë të 
tjera, ka ardhur koha që në shkollë të pu-
nojmë që duke e demokratizuar atë dhe 
marrëdhëniet midis mësuesit dhe nxënësit 
nga njëra anë, po kaq seriozisht të men-
dojmë për një “rikonceptim të roleve” dhe 
statusit të secilit, si mjet për mbarëvajtjen 
e punës dhe procesit mësimor dhe edu-
kativ. Çështja e njohjes dhe respektimit të 
statusit të mësuesit dhe nxënësit, ndikon 
në krijimin e një atmosfere të veprimit të 
“hierarkisë shkollore”, e cila është e do-
mosdoshme për një institucion të tillë, 
me mision social dhe pedagogjik siç është 
shkolla. Në se do të arrimë që në shkollë 
të kemi përfytyrime të drejta për statusin 
e mësuesit dhe nxënësit, duke respektuar 
të drejtat institucionale të secilit, atëherë 
kemi për të patur një atmosferë marrëd-
hëniesh të mirëkuptimit reciprok. Kjo 
është ajo që i duhet shkollës, për të patur 
eficencë dhe efikasitet socio pedagogjik, 
rezultate të prekshme dhe gjurmë të thella 
të relacioneve shpirtërore midis mësuesit 
dhe nxënësit. Nuk ka pse të ngatërrojmë 
shkollën me koncepte të skajshme kon-
servatore, arkaike të pedagogjisë së vjetër 
e të re, që janë provuar se kanë qenë dhe 
janë kundër produktive, të panatyrshme 
për shkollën moderne shqiptare, në sta-
din e sotëm. As nxënësi, por as mësuesi 
nuk janë ata që kanë qenë dikur, as mar-
rëdhëniet e tyre nuk ndërtohen 
mbi parime të vjetra që ngatërro-

Shkolla vatër e madhe e 
“demokracisë së vogël”

jnë “stauset reciproke”, që dëmto-
jnë punën e shkollës. Shkolla nuk 
është as vend i “pavarësisë së nxë-

nësit” nga mësuesi, por as fushë beteje për 
të treguar “unin” apo egocentrizmin ped-
agogjik të këtij të mësuesit. Natyrisht më-
suesi është në një situatë të veçantë, sepse 
është i detyruar të komportojë sjelljen dhe 
“unin” e tij, me nxënësit e tij që janë në 
të njëjtën kohë ”grup”, “tërësi kolektive” 
që duhet njohur, punuar dhe respektuar 
jo vetëm si grup, por dhe individualisht. 
Natyra e profesionit dhe e marrëdhënieve 
të tilla kontradiktore, të punës me “gru-
pin” dhe “individin” në të njëjtën kohë, 
është ajo që e bën të vështirë, delikate, me 
përgjegjësi dhe të lodhshme punën e më-
suesit në shkollë. Ndaj është aq shumë e 
respektuar puna e mësuesit të vërtetë, të 
cilën nuk mund ta bëjë kushdo. Ai është 
mjeshtër për të gjetur “masën”, midis lirisë 
dhe disiplinës që duhet të respektojë nxë-
nësi në shkollë. Kjo do të thotë që duhet me 
kujdes të shikojmë atë raport delikat të të 
drejtave dhe lirive të natyrshme që ka nxë-
nësi (liria pozitive), me atë të drejtë që ka 
shkolla dhe mësuesi për nxënësin që të re-
spektojë rregullat dhe parimet e ndërtimit 
dhe funksionimit të shkollës (liria nega-
tive). Sipas mendimit tim midis këtyre “dy 
lirive”, midis mësuesit dhe nxënësit është 
ajo situatë që ndikon në përcaktimin e 

statusit të tyre, është pikërisht ajo gjendje 
që mundëson funksionimin ideal të mar-
rëdhënieve, pa cenuar dhe nëpërkëmbur 
të drejtat e njëri - tjetrit. Shkolla është in-
stitucion dhe natyrisht që ka nevojë për 
“hierarki” vlerash dhe njerëzish, që kanë 
role të ndryshme bashkëpunuese. Kon-
ceptet e vjetra të shkollës hierarkike, janë 
shpesh shkak për konflikte dhe situata të 
pakëndshme, midis mësuesit dhe nxë-
nësit. Në se do të duhej të gjeja një term, 
që mund të përcaktojë se si duhet të jenë 
në kohën tonë marrëdhëniet e mësuesit 
me nxënësin, unë do të preferoja që ato në 
esencë të jenë në pozicionin e “hierarkisë 
së harmonishme”. Nuk mund të ndërtohet 
shkolla e re e demokratizuar me mësues 

që kanë në mëndje ide dhe konceptet e 
shkollës së vjetër totalitariste që e shtypte 
lirinë e nxënësit. Tani është kohë tjetër 
dhe natyrshëm shkolla është e detyruar të 
mbajë “barrën e lirisë”, të institucionit të 
lirë,  që nuk ka për mision të edukojë nxë-
nës  të trysnuar me parime të moralit dhe 
pedagogjisë së vjetër. Shkolla tani është 
një institucion që ka tjetër mision, të edu-
kojë qytetarë aktivë, të guximshëm, hu-
manë, antikonformistë, me personalitet 
të fuqishëm e të pavarur. Këto vlera dhe 
cilësi që duhet të kultivojë shkolla, nuk 
mund të realizohen me konceptin e vjetër 
të statusit të mësuesit si tutelë mbi nxë-
nësin pasiv, timid, të flashkët, pa vetëdije 
personale. Shkolla është vendi i parë ku 

nxënësi kërkon të afirmojë personalitetin 
dhe identitetin e vet të dallueshëm Kjo 
kërkesë dhe dëshirë e natyrshme e nxë-
nësit, nuk ka pse të cenojë personalitetin e 
mësuesit të “lëkundur”, i cili nga që mund 
të mos jetë i aftë të përballojë këtë kërkesë 
legjitime, trembet e kap paniku dhe ner-
vozizmi pedagogjik. Dëshira e nxënësit 
për të afirmuar personalitetin, nuk cenon 
aspak, nuk e vë në krizë autoritetin e më-
suesit të talentuar, që di të kuptojë këtë as-
pirate të nxënësit, duke ndërtuar ndërkaq 
marrëdhënie të mira ndikuese me të. Nuk 
është e drejtë frika që kanë disa mësues, 
për “kufijtë” e cenuar të autoritetit të tyre. 
Sipas mendimit tim, pavarësisht proce-
seve demokratizuese që kanë përfshirë 
shkollën tonë, ka për të qenë kurdoherë 
e pranishme dhe e diskutueshme pyetja e 
mësuesit se “deri ku duhet të shtrihet au-
toriteti” i tij. Por ndërkaq edhe nxënësi ka 
po aq të drejtë të pyesë, se “deri ku janë ku-
fijtë e lirisë” së tij. Kjo situatë dikotomike 
midis “autoritetit të mësuesit” dhe “lirisë 
së nxënësit”, është dhe do të jetë problem 
i përjetshëm, ekzistencial i shkollës. As-
njëherë shkolla nuk është normale, në se 
nuk ka të kristalizuar misionin, qëllimin, 
funksionin dhe natyrisht edhe statusin 
dinamik të dy figurave të përjetshme të 
saj: mësuesit dhe nxënësit.

Muaji nëntor i çdo viti është i veçante, 
se ka dy data mjaft të rëndësishme, siç 
është data 28 dhe 29. Te dyja këto data 
janë mjaft të rëndësishme, se mbajnë mbi 
shpatulla kurorëzimin e përpjekjeve dhe 
sakrificave të popullit tone në shekuj, 
dhe jo pak, por plotësisht te 523 viteve, 
në veçanti  të luftës kundër hordhive os-
mane, duke filluar që nga viti 1389, në 
betejën ballkanike, në fushë Kosovë, ku u 
ndeshen dy forca ushtarake, që përfaqëso-
nin dy kultura fetare të kundërta, Njëra, 
ajo e krishtere për mbrojtjen e kulturës 
së vete dhe ajo islame për pushtimin e   
krishterimit. 

Kjo lufte pa kompromis me qëllimet 
osmane vijuan në mënyre të veçante me 
epopenë e lavdishme të 25 viteve të ud-
hëhequra nga Kryetrimi, Gjergj Kastrioti, 
28 nëntor 1443, që u ngrit Flamuri i Kas-
triotëve në Kruje dhe deri me 1479, kur u 
pushtua qyteti i fundit i Arbërisë, Shko-
dra. Ajo nuk u ndal për asnjë moment, 
qofte me arme dhe me diplomaci, deri sa 
me 28 nëntor 1912, po ky flamur, Flamuri 
i Kastriotëve u ngrit në Vlorën heroike, 
nga Plaku i urte Ismail Qemali, me ndi-
hmësit kryesor, patriotin e madhe Luigj 
Gurakuqi dhe dom Nikoll Kaçori.

Në këtë kurore të kombit shqiptar, ka 
dhanë një kontribut të shquar edhe Du-
kagjini. 

Në mënyre kronologjike po rendi-
sim disa nga kulmoret e përpjekjeve të 
banorëve të kësaj zone për liri dhe pa-
varësi:

*Me 1389, në koalicionin Ballkanik, 
në fushë Kosovë, në mbrojte të Dardan-
isë dhe të krishterimit, morën pjese  mbi 
60 000 forca të armatosura, në përbërje 

të cilës kishte serbe, bullgare, rumune, 
kroate dhe një numër të madh shqiptare, 
n te cilat bënin pjese dhe qindra luftëtarë 
nga treva e Pultit (Pulatit) e të Dukagjinit, 
të drejtuar nga Gjergj Balsha II, Dhimiter 
Jomina, Gjon Kastrioti dhe të tjerë.

*Ne shekullin XVI - XVII, morën pjese 
në të gjitha përpjekjet e organizimit të 
kryengritjeve antiosmane

*Ne shekullin e XVIII, në Shale, vritet 
Ali Dushani i begollajve  të Pejës nga Kole 
Mark Kola i fshatit Lotaj, i cili kishte ard-
hur të impononte vullnetin e pushtuesve 
osman në ndërgjegjen e dukagjinasve për 
të paguar tatime dhe për te ngritur pese 
xhami në këtë krahinë.

*Ne vitin 1806, shaljanet lanë me gjak 
sarajet e Vezirit në Shkodër, që ka marre 
emrin “Shtate shaljanet”, që ishin Ndre 
Pepa, Vate Nika,  Çun Luci, Ndrek Toma, 
Deli Pietra, Hasan Pepa  dhe Marash Pali. 
Një epope e veçante në luftën kundër 
pushtimit osman.

*Marash Tuci në pranverën  vitit 1806, 
i cili me një trimëri të jashtëzakonshme 
lufton për mbrojtjen e shokëve, që ishin 
arrestuar dhe torturoheshin nga Valiu, 
Ibrahim Pasha.

*Morën pjese në luftën për mbrojtjen 
e kështjellës  së Shkodrës, me rreth 300 
luftëtarë të udhëhequr nga Marash Sha-
la, në vitin 1835 – 1836, që në lartësitë e 
Taraboshit kapen robër forcat e deri një 
batalioni turk, i cili mbronte kështjellën  
në pjesën e jashtëm të saj.

*Xhur Kola, me 1871, vritet duke luf-
tuar në pazarin e Shkodrës me forcat qe-
veritare të turke, duke vrare Zenel Agen 
dhe truprojën e tij.

*Ne këtë vite qëndrese dhe trimë-

rie e shkalles superiore të Gjon Nush 
Palit dhe Ndue Vuk Dedes, që asgjësuan 
“Katërkëmbëshin”, i cili simbolizonte ba-
jlozin antinjeri.

*Me 26 maj 1872, Pal Gjoka, në fshatin 
Kir, të krahinës së Pultit vret bylykbash-
in e Vilajetit të Shkodrës, Sulejman Age 
Hodon,  me gjithë truproje.

*Me 10 qershor 1878, marrin pjese në 
Lidhjen e Prizrenit, me një përfaqësi të 
kryesuar nga Mark Lula, Marash Kola dhe 
Gjeke Gega, të cilët firmosen në emër të 
Dukagjinit platformën e kësaj lidhjeje.

*Në mbrojtje të Plaves, Gucisë, Ulqinit, 
Tivarit, Hotit dhe Grudës, morën pjese 
rreth 200 luftëtarë të Dukagjinit.

*Në muajin gusht të vitit 1859, Marije 
(Kushë) Micja, me origjine nga krahina 
e Shllakut, në lagjen Sarreq, rrugica “Va-
sijaj” hapi shkollën femërore, e quajtur 
“Shkolla Kushë Micja”, e cila u drejtua për 
45 vite me radhe.

*Ne vitin 1883, në Çezme të Koplikut, 
Mehmet (Sokol) Shpendi, në emër të Du-
kagjinit, përkrah Dede Gjon Lulin për 
të kundërshtuar Komisionin e Xhibalit 
të formuar në vitin 1856, me anë të cilit 
pushtuesi deshtë të mashtronte malësoret, 
duke zëvendësuar kanunin me norma të 
tjera të parashikuar në këtë komision të 
Xhibalit.

 *Ne këtë situate politike e ushtarake 
me pushtuesit dhe faktorët e brend-
shëm të Dukagjinit, me 1890 merr for-
mën e plote “Djelmnia e Shalës” të ud-
hëhequr nga Mehmet (Sokol) Shpendi, 
e cila ishte struktura baze e “Djelm-
nise” për gjithë Dukagjinin, duke u 
krijuar kjo strukture në baze fshati 
dhe krahine, në gjithë Dukagjinin. 

*Lufta e Qafës së Agrit, me 10 deri 24 
korrik 1910, që morën pjese rreth 3 
000 luftëtare nga i gjithë Dukagjini, të 
udhëhequra nga “gjenerali” popullor, 
Mehmet Shpendi. Një lufte krejtësisht e 
pa barabarte. Këta luftëtarë i bene balle 
rreth 20 batalioneve këmbësorie malore 
dhe artilerie, të komanduar nga pashal-
larë të shkolluar në shkollat ushtarake të 
Perëndimit, siç ishte Shefqet Durgut Pas-
hai, një nga pashallarët më të fuqishëm të 
perandorisë Turke, i cili i tmerruar nga 
qëndresa e dukagjinasve dhe nga shpikësi 
i topit “dukagjinas”, Mitër Kola, i cili duke 
përdorur një gryke zjarri jashtë përdor-
imi, e vendos në gjendje pune, duke për-
dorur drurin e dardhës për elemente për-
bërës të topit.

*Lufta e Zek Jakinit në Beltojë, në 
vitet 1903 – 1905 kundër mercenareve 
të Hasan Pashës dhe Kudret bej Çelës, së 
bashku me Kole Gjonin e fshatit Plan të 
krahinës së Pultit, të cilët dhanë jetën në 
beteje të pa barabarte me forcat turke dhe 
bashkëpunëtoret e tyre.

*Me 6 prill 1911, kryengritësit e Malë-
sisë se Madhe valëvisin Flamurin në 
Deçiç. Flamurin e arriti ta ngrinte kush-
ëriri i Dede Gjon Lulit, Nike Gjelosh Luli, 
me Gjon Ujk Micelin dhe Pjeter Zefin. Në 
luftën për ngritjen e Flamurit morën pjese 
dhe luftëtarë nga Dukagjini, në të cilën 
u vra Bush Delija i Palajve të krahinës së 
Shoshit. Populli thuri vargje, dhe ja disa 
prej tyre:  “Vigmen tue i dhane Shqipnise, 
po an’e mban / Bini, bre burra, bini k’saj 
Turkie / Dirgu, moj djelmni, e bjer ne tiran! 
/ Me nji Gurakuq, me nji Ded Gjo’ Lul / Me 
nji Mehmet Shpend e me nji Prel Tul / Me 
ne jane Leket, qe u shkrine per Shqipni! …”

Në përgjigje thirrjes për lufte kun-
dër pushtuesit osman dhe në mbështetje 
të Dede Gjon Lulit e  Mehmet Shpendit 
nga Pulti kane marre pjese 31 luftëtarë, 
prej të cilëve: 11 luftëtarë nga fshati Kir, 
15 luftëtarë nga fshati Plan, 4 
luftëtarë nga fshati Xhan dhe 1 

Kontributi i Dukagjinit në 
themelet e shtetit Shqiptar

luftëtar nga fshati Pog.  
Pikërisht ku paria fanatike Shkodrës 

nxirrte tellallin, t’u biem rebelëve të pa fe, 
Bush Delia nga Shoshi, Prek Gjoni, Mar-
sh Kola, Lekë Ndou nga Kiri dhe Gjelosh 
Uka nga Mgulla dhanë jetën për lirinë e 
Shqipërisë.

Të 31 luftëtarët e Pultit që morën pjesë 
në betejën e Deçiçit, u grumbulluan tek 
Kisha në Plan, aty morën  edhe bekimin 
e famullitarit për misionin e tyre atdhetar, 
për ngritjen e Flamurit. Pastaj janë nisur 
drejt Deçiçit në rruga kalimin: Plan- qafa 
e Shtogut- fshatit Ducaj dhe krahina e 
Shkrelit. Në Shkrel janë pritur nga dy 
luftëtare të Malësisë së Madhe, të cilët ju 
kane prire për në brigjet e lumit të Cemit, 
për tu bashkuar me luftëtarët e krahinës së 
Shalës dhe të Shoshit, të cilët drejtoheshin 
nga Mehmet Shpendi, që  u bashkuan me 
çetën e Dukagjinit.

Përpjekjet e luftëtarëve të Pultit kane 
qene heroike. Edhe në momentet e fun-
dit të jetës së tyre, mendjen e kishin tek 
ngritja Flamurit. Luftëtarët  e plagosur: 
Gjelosh Kola, Pjeter Voci e Ndok Marti-
ni, që kane jetuar deri ne vitin 1970, kane 
treguar: “Luftëtarët e vrare:  Prek Gjoni, 
Lek Ndou, Marash Kola dhe Gjelosh Kola, 
që ishin në një pozicion luftimi dhe në 
përpjekjet për ngritjen e Flamurit, në mo-
mentet e fundit të jetës së tyre, thërrisnin: 
Flamurin, amanet flamurin, burra mos e 
koritni zonën e Dukagjinit, te ngremë fla-
murin sa me pare, te vdesim “Për flamur 
dhe për liri!”. 

Gjakun e tyre e derdhen për Flamu-
rin e Gjergj Kastriotit, por me keqardhje 
them, se për luftëtarët e  Pultit, për gja-
kun dhe jetën që dhanë jo vetëm nuk janë 
vlerësuar, por më e keqja është se, ata nuk 
njihen, kane qenë të harruar nga historia-
net, studiuesit dhe komisioni i ngritur në 

përkujtim te 6 prillit 1911. (2) Vetem Krye-
sia e Shoqatës Atdhetare “Dukagjini”, në 
kuadrin e 100 vjetrit të Shpalljes së Pava-
resise, i ka nderuar me titullin “Mirënjohja 
e Shoqatës Atddhetare Dukagjini” 

*Me 28 maj 1911, me të përfaqësuesit 
e të gjitha fiseve u organizua një takim 
te Ura e Shalës, te cilët vendosen: I gjithë 
Dukagjini te marri pjese ne kryengritjen e 
armatosur, ne mbështetje te Kryengritjes se 
Përgjithshme në të gjithë Malësinë.

*Me 5 deri 10 qershor 1911, qeve-
ria Turke shpalli amnisti për luftëtarët 
e lirisë, duke pare rrezikun e përhapjes 
së kryengritjes së Përgjithshme, Min-
istri i Jashtëm i Turqisë, kërkon dhe 
merr takim me udhëheqësit popul-
lor të kryengritjes, Dede Gjon Luli dhe 
Mehmet Shpendi, të cilët i thonë:  “Sado 
që ti je ministër i Sulltanit, ne   e kemi 
për turp me bisedua me ju. Vetëm arma 
e baroti do të jene përgjigja e jonë …”. 
*Me datën 2 e 3 gusht 1911, luftëtaret 
e Dukagjinit sulmuan garnizonin turk, 
që ishte i vendosu në fshatin Bogë. 
*Me 9 shkurt 1912, kryengritësit dukagji-
nas, së bashku me ata të Malësisë së Mad-
he, ju dërguan një note proteste Fuqive të 
Mëdha, për mos mbajtjen e premtimeve 
nga qeveria turke.

*Në maj 1912, dukagjinasit, me rreth 
500 luftëtarë, marrin pjese në lufte për 
çlirimin e Gjakovës, në bashkëpunim me 
1500 luftëtarë të tjerë të Malësisë së Gja-
kovës të udhëhequra nga Bajram Curri. 
*Me 12 korrik 1912, një pjese e luftëtarëve 
të Dukagjinit, morën pjese në pararojën e 
forcave për çlirimin e Shkupit.

*Me 15 gusht kryengritësit e Shllakut 
dhe të Temalit, organizuan dhe realizuan 
një sulm të fuqishëm kundër forcave ush-
tarake Turke në Shkodër. Ushtaret turq 
ikën nga çadrat dhe u futen me pahir 

nëpër familjet qytetare. Forcat turke pasi 
e morën veten, godasin me artileri forcat 
kryengritëse deri sa i detyrojnë të lëshojnë 
pozicionet e zëna. 

Në këto kushte, në Kodër Shëngjergji, 
organizohet një kuvend me pjesëmar-
rjen e përfaqësuesve të gjitha krahinave 
të Dukagjinit, dhe u vendos që pozicioni 
i kodrave të Bardhave të sulmohet dhe 
të shkatërrohet. Pas dy – tre ditësh, kry-
engritësit sulmuan kodrat e Bardhave, me 
lufte të ashpër deri në ndeshje trup me 
trup, morën pozicionet e fortifikuara nga 
turqit dhe i detyruan të ngujohen në qytet.

Luftëtarët (Djelmnet) e Dukagjinit, nen 
udhëheqjen e Mehmet Shpendit, në bash-
këpunim me Dede Gjon Lulin, me Gjelosh 
Ramen, me Prele Tulin, me Bajram Currin 
dhe kapedane të tjerë të lirisë, në kohën e 
kryengritjes së Përgjithshme për Pavarësi, 
në vitet 1910 – 1912, morën pjese në lufte 
kundër okupatorit turk në gjithë territo-
rin e Veriut të Shqipërisë. 

*Muaji korrik 1915 përfshinë një nga 
ngjarjet më të rëndësishme në luftën për 
Liri nga  banoret e Dukagjinit, veçanërisht 
në fshatin Plan e Gjuraj kundër ushtrisë 
malazeze, ne të cilën mbeten në ketë  lufte 
109 luftëtar apo djemni dukagjinas.

Me 15 korrik të këtij viti, në fshatin Ne-
nmavriq e Gimaj të Shales u kap rob një 
regjimenti i këmbësorisë malore, i cili me 
në krye një gjeneral te Ura e Shalës kaloi 
nen kulmin e dy armeve dhe u përcollën 
deri në qafen e Pejës, me pushke pa shula. 
Një akt tepër fisnik – kalorësiakë.

Ne fshatin Plan e Gjuraj ranë në luftë 
81 vete, në mes tyre dhe tre femra, me në 
krye Mehmet Shpendin, për të cilët në ra-
jonin Qeresh është ndërtuar lapidari në 
nderim të këtyre të rënëve në ketë përbal-
lje luftarake, që në muajin korrik 1940, në 
kuadrin e 25 vjetorit të kësaj përballje. Në 

fillim ka qene një kryq i madh, dhe sot 
është Lapidari edhe Kryqi.

Luftëtar që kanë dhanë jetën në ketë 
përballje janë:

Në fshatin Plan: Kole Ndoja, Ndue 
Prela, Ndok Prela, Col Deda, Nike 
Gjoni, Vocer Preka, Deli Preka, Preke 
Leka, Nik Marku, Zef Preka, Kole 
Ndue Leka, Nok Mirashi, Luc Mirashi, 
Gjon Noka, Maç Noka, Kol Luca, 
Bjeshke Dedja, Ded Pjetra, Pjeter Lula 
e Mark Prela. Prel Kola, Gjon Lula, 
Prek Gjeloshi, Stak Mirashi, Pal Nika, 
Prek Noka, Gjelosh Noka, Marash 
Noka, Gjelosh Ujka, Nue Nika, Tom 
Preka, Ded Preka, Prenash Preka, Prel 
Doda, Kol Gjoni, Prek Leka, Pjeter 
Lota, Marash Pali, Sokol Nika, Marash 
Nika, Çun Marashi, Mrike Matia, Col 
Marashi, Nik Leka, Ndok Shytani, Mi-
rash Nreu, Gjon Nreu, Mark Lula e 
Nik Marshi.

Në fshatin Gjuraj:
Mirash Gjoni, Gjelosh Kola, Kole 

Leka, Kole Pepa, Gjergj Pepa, Pal Nou, 
Gjon Nou, Gac Toma, Vat Marku, Kokerr 
Nika e Martin Ndoka. Pale Leka, Pjeter 
Gjeloshi, Ndue Nreu, Pashke Zefja, Ndoc 
Prela, Prele Nika, Kole Pali, Lul Pali, Kol 
Dusha e Zef Marku.

Fshati  Megulle:
Tome Zefi, Prendash Zefi, Mhill Zefi, 

Gjon Nika e Ndok Vata.
Krahina e Shalës:  
Mehmet Shpendi, Çun Nika e Marash 

Delia. Ali Leka, Çoban Lula, Marash 
Ndou, Lulash Sokoli, Nike Mhilli, Kole 
Mitri, Preke Lulashi, Sokol Lulashi, Cu-
bel Tahiri, Vate Marashi, Preke Mhilli, 
Buç Vata, Pjetër Lulashi, Preke Staka, Vate 
Gjeloshi, Mark Vata, Cel Pali, Deli Gju-
ri (Xhuri), Kole Ndou, Hajdar Uka, Deli 
Kola, 

Shpend Delia, Shytan Staka, Kole Nika, 
Marash Ndou, Nike Çuni, Mark Vuksani, 
Kole Shpendi

Mirdita: 
Mark Preka
Fshati Toplana: 
Mark Sadria
Fshati Xhani: 
Nike Çuni
Dukagjini, në Kryengritjen  e Përgjith-

shme për pavarësinë e Shqipërisë dhe 
mbrojtjen e Lirisë dha jetën e 167 bi-
jve e bijave të tij, dhe prej tyre 163 vete 
janë propozuar për tu dhanë statusorin 
e Dëshmorit të Atdheut, me miratim të 
Këshillit të Qarkut Shkodër (katër prej 
tyre me Mehmet Shpendin e kane marre 
para vitit 1990 statusin e dëshmorit) 

Pra, në themelet e Flamurit të ngritur në 
Vlorë, në themelet e shtetit shqiptar është 
edhe gjaku i 167 luftëtarëve (djelmeve) 
dukagjinas. Prandaj, dukagjinasit kudo 
që ndodhen, me të drejte krenohen për 
kontributin që kane dhanë paraardhësit  e 
tyre në fitoren e Pavarësisë së Shqipërisë 
dhe konsolidimin e shtetit Shqiptar.

Lavdi jetës dhe veprës së tyre!
I përjetshëm qofte kujtimi i këtyre dësh-

moreve dukagjinas, të Lirisë dhe Pavarësisë 
së Shqipërisë.

NDUE SANAJ

Ata mbetën trimërisht në Sarajin e 
Shkodrës, brenda gardhit të rojeve e qa-
tipëve të Vezirit në vitin 1812. Atë vit, qe-
veritar në Shkodër ishte Mustafa Pasha. 
Pinjolli i fundit i Bushatlinjve u lëkund 
keqas në qëndrimin ndaj Portës së Naltë. 
Ai ndryshonte nga i ati dhe dy vllaznit 
që sunduan para tij e, në veçanti, nga 
Karahmahmudi i famshëm, të cilin kroni-
kat e kohës e krahasonin me të “shkëlqye-
shmin Kastriot”.

Për Mustafa Pashën, të fundmin e 
Bushatlinjve, që u dorëzua dhe brak-
tisi vendin, Mjeda, poeti dhe atdhetari i 
shquar, shkroi vargjet fshikulluese: “Del, 
mizuar, kendenaj, del prej mërziet, / Zgaq 
i përbuzshëm, Shqipnia të volli” 1)

Me atë Vezir faqezi, që i mungonte 
morali i trungut të vet, u përballën shtatë 
burra të armatosun. Ata hynë te Pashai 
pa i hequn armët, me kapuça të bardhë si 
bora në Bigën e Gimajve.

Asaj dite i nënvizohen tre momente:
1. “Nuk po e ndërrojnë sodën me 

nesër!”
Që kur kishte rënë keshtjella e Shko-

drës nën pushtimin turk kishin kaluar më 
shumë se 330 vjet e prapëseprapë Shala, 
Shoshi, Nikaj, Mërturi, Mirdita, Pulti e 
Shllaku nuk e konvertuan fenë, nuk u 
çarmatosën, nuk paguan taksa dhe as 
nuk dhanë nizamë. Këto krahina ruajtën 
mëvetësinë, lirinë dhe krenarinë. Ato u 
qëndruan taborëve osmane deri në kufijtë 
e legjendës.

Qeveritari osman kishte porosi nga 
Padishahu të mos toleronte kokëfortësinë 
e atyre njerëzve që nuk donin t’ia dinin 
ç ‘ishte Porta e Naltë, ku binte dhe çfarë 
thoshte ajo. Burrat e Dukagjinit i kishte 
thirrur Veziri. Ai do të përdorte dinakëri-
në, mashtrimin e ligësinë për t’i detyruar 
ata të pranonin pa hezitim urdhnat e tij.

Përfaqësuesit e popullsisë së pa nën-
shtruar, përpara se të hynin te Veziri, u 
besatuan. Ata shtrënguan duart me njëri-
tjetrin, në emën të “Institucionit të besës”, 
që ishte shumë më e naltë e më e fortë se 
çdo ferman i Sulltanit, se çdo urdhër Pe-
randorak.

Ata, në emën të asaj bese, do të hynin 
si një trup i vetëm për të mos i lëshue 
pe Pashait të Shkodrës. Në qoftë se do të 
shkonin të shtatë jetët e tyne për qëllimin 
që kishin, për idealet që ju prinin, le të 
shkonin atë ditë.

Para Vezirit qëndrimi do të ishte i pre-
rë, pa ma të voglën lëkundje. Fjalët do t’i 
thuheshin kokërr për kokërr.

“Mos prit taksa prej nesh, o Vezir i 
naltë, mos lyp nizamë, mos kërko t’ na 
heqësh armët, mos kërko të na ndërrosh 
flamurin dhe fenë.”

2. “Nuk kemi ardhë me t’u lute, kemi 
ardhë me të thanë!”

Këto fjalë ia tha në sy Pashait të Shko-
drës Marash Pali i Shalës.

Në atë rast situata e tensionueme arriti 
kulmin e asaj dite heroike e të përgjak-
shme.

Flamurmbajtësi i krahinës së Shalës, 
Ndre Pepa, foli i pari. Pas tij vijoi Veziri 
me ligësi të dukshme:

“Nuk paskeni ardhur të më luteni?!”
— Jo, Vezir, s’kemi ardhë për lutje, kemi 

ardhë me të thanë, ndërhyni vrullshëm — 
tha Marash Pali, i cili, sipas kodit të tra-
ditës, quhej “djalë pas kreu” 1), i zgjedhun 
për pushkë, fjalë e pashi.

Trimave u shkuen duart te pushkët. 
Pashai gjeti një “arsye” për t’u largue për 
pak çaste, pasi shprehu habinë për armët 
që nuk i kishin lanë jashtë.

Pas daljes së Vezirit hynë menjëherë 
njerëzit e tij me armë gati për zjarr. Kor-
ridore e dhoma u mbushën plot me tym 
se secili nga të shtatë e shpagoi veten disa 
fish.

Marash Pali, përveç disa rojeve, vrau 
edhe shtatë nëpunës (qatipë) të Sarajit. 
Ai vdiq me 12 plumba në trup pas dy orë 
qëndrese.

I gjallë, me plagë të lehta, doli vetëm 
njëri, Deli Pjetra. Ai e çoi fjalën në krahi-
nën e Shalës.

3. “Unë për ty, bir, i pres flokët!”
Nëna e Deli Pjetrës, që rrinte në oborr 

të kullës, e dalloi nga larg të birin. Ajo iu 
vërsul me thirrje rrëqethëse:

“Ku po shkon?! Ku i ke shokët?! … Pse 
ke ardhë? … Dera e kullës nuk çelet për ty 
… Dera e kullës nuk çelet për ty … Unë 
për ty sot i pres flokët!”,…e të tjera ulëri-
ma si këto.

E ëma e trimit, nëse i biri kishte tradh-
tuar shokët, ishte frikësuar apo shman-
gur me çdo lloj preteksti, e quante turp të 

rëndë. Për këtë ajo mund t’i priste flokët.
Për mendësinë e asaj kohe, floku i fem-

rës pritej për shkak të një turpi që ishte më 
i rëndë se vdekja. Femra flokëprerë mb-
yllej në kullën e gurtë.

Nëse i biri kishte lanë shokët dhe kishte 
ikur, flokët do t’i priste nëna e Deli Pjetrës, 
krenishnikja nga Shala.

“Nuk të kam koritë (turpërue), nanë”, – 
u përgjigj i biri.

Vijoi Delia:
“Erdha të sjell namin e burrave të 

Shalës”.
Deli Pjetra nuk hyri në kullë, por mori 

prapë rrugën e kthimit. Të nesërmen vrau 
edhe katër nëpunës të tjerë, bashkëpunë-
torë të Vezirit të Shkodrës, Mustafa Pashë 
Bushatliu.

***
Kam dëgjuar nga disa fjalamanë kaf-

enesh të thuhej se djali i vrarë i Vezirit 
ishte foshnjë dhe se vrasja e tij nuk i 
nderoi burrat e Shalës.

Ata që nuk e njohin të vërtetën e asaj 
ngjarjeje, nuk fajësohen aq shumë. Ndon-
jëri që ka tendencë për të hedhur pluhur 
harrese mbi ngjarjen, mbetet i dështuar.

Djali i Vezirit nuk ishte fëmijë prehri. 
Atë e mbante pranë i ati për të mësuar pak 
nga elementet fillestare të qeverisjes. Kjo 
normë ka qenë dhe mbetet për çdo dinas-
ti, për sunduesit e një dere.

Kur doli nga oda e tij e punës, Veziri u 

tha shaljanëve:
“Një beg t’ vogël jau kam lanë”.
Shtatë shaljanët kanë emrat e tyre:
1. Ndue Pepa
2. Vat Nika
3. Çun Luci
4. Ndrekë Kaltana
5. Deli Pjetra
6. Marash Pali
7. Hasan Pepa
Populli dhe historia nuk u thirrën 

ndonjëherë veç e veç. Ata mbeten në ku-
jtesën e brezave protagonistë kolektivë, 
ashtu siç mbeten Bilbilejtë, Këshilltarët e 
Hekalit, Tre heronjtë e Shkodrës e të tjera.

Për Shtatë Shaljanët këndoi Mhill Çuni 
– Mjeshtër i Madh, njëri nga artistët e 
mrekullueshëm që nxori Dukagjini. Për 
ata ka folur skena e teatrit “Migjeni”, nga 
Ndreke Luca – Nderi i Kombit, nëpërmjet 
dramës se tij “Shtate Shaljanet”.

Le të trokasë kjo “legjendë” në shpir-
tin e piktorëve dhe skulptorëve shqiptarë, 
për të fiksuar portretet madhore të këtyre 
“spartaneve” të vërtetë, me të cilët nuk 
krenohet vetëm Dukagjini, por mbarë 
Shqipnia.

Shtatë Shaljanët kreshnikë duhet të 
përjetësohen me një “monument” mad-
hështor, si dëshmi e qëndresës ndaj push-
timit osman, si “flakë” e pashuar e atdhe-
dashurisë.

Shtatë Shaljanët janë “simbol i besës 
shqiptare”, ata janë dhe do të mbeten në 
përjetësi frymëzim për të gjithë brezat që 
do të vijnë.

Marash Mhilli, "Spikamë publicistike"!

Sokol Palnikaj

Shtatë shaljanët

MUNDËSOI BOTIMIN, 
ÇIFTI SHQIPONJA E 
TONIN MANI, ME 
BANIM NË KRETË

POEZI

Poezi nga Nikolin Sh. Lëmezhi *** Poezi nga Nikolin Sh. Lëmezhi
JANË SHQIPTARËT PËR TY SHQIPËRI!
Shqipëri, o Nënë e shenjtë,
n' historinë tënde të rrallë.
Do të jem unë bir i denjë,
do të jem një gur i gjallë.

Ti je Nënë gjithmonë me nder,
ti je toka e larë me gjak.
E pamposhtur je përherë,
je shqiponja mbi bajrak!

Ndaj gjithmonë plot dashuri
do të këndoj në tokën mbarë:
Nëna ime, je ti, Shqipëri,
emri yt më bën krenar.

S'do të pres nga askush tjetër,
të vërë dorë mbi këtë ndërtesë.
Tokë hyjnore, kaq e vjetër,
po ta jap sot ty këtë besë.

Sa t' jen' dielli edhe hëna,
sa të jetojë kjo njerëzi,
sa t' ketë bij lindur nga nëna,
janë shqiptarët për ty Shqipëri!
 
Shkodër, më 28. 02. 2023

TË JAPË… TË JAPË… TË DHUROHET!
Urreje përtacinë tënde
që të dënon me mediokritet
dhe me varfëri!
Përtacia është burim varfërie.

Mbushi ditët e tua me buzëqeshje,
dashuri dhe gjeste mirësie…
dhe një botë më e mirë 
rreth teje do të lindë!

Të japësh… të japësh… 
të dhurohesh… pa pendim…
pa kërkuar asgjë në këmbim!
Kështu vepron ai që dashuron vërtet.

LUMTURIA 
nuk është të kesh GJITHÇKA…
LUMTURIA 
është të ZBULOSH QËLLIMIN e JETËS.

Kur HYJI është QENDRA e jetës,
çdo gjë tjetër gjen vendin dhe kuptimin 

e vet!
Mos ki frikë të dëgjosh
dhe të ndjekësh zemrën…!
Jeta jote ndryshon,
kur e lë veten të preket nga Hyji.
Kur lutja jote prek Zemrën e HYJIT,
mrekullitë ndodhin.
Mos i numëro ditët…
Bëj që ditët të NUMËROHEN!…
Mbille buzëqeshjen tënde!
Mbille dëshirën për të mirën!
Mbille gëzimin e të jetuarit!
Mbille mrekullinë se je i dashur nga 

Hyji!

Shpërndaje dashurinë me duar plot…
Sa më shumë të japësh, aq më shumë fiton!…
Dashuria është i vetmi thesar
që shumëfishohet duke u ndarë:
sa më shumë jepet… aq më shumë fitohet…
Dashuria është i vetmi realitet
që rritet sa më shumë ta dhurosh…
Lëre Hyjin të veprojë…
Ai di gjithçka dhe mund të bëjëgjithçka!
Duart e ndotura nga puna,
kundërmojnë dinjitet.
Stolis rrugën tënde… ditët e tua…
me buzëqeshje dhe me vepra mirësie!
Nëse angazhohesh 
të bësh “atë që është e mundur”,
do të përfundosh duke arritur
edhe atë që dukej e pamundur.

Ai që ka detyrën të “edukojë”,
le të japë Flatra për të fluturuar…
Rrënjë për t’u kthyer…
Arsye për të qëndruar…!
Ajo që i jep atij që ka nevojë,
nuk humbet,
por shndërrohet në pasuri të Amshuar.
Çdo ditë është një faqe e re e jetës…
Mbushur me vepra mirësie 
dhe mirënjohjeje…
që të jetë plot paqe e qetësi.

HYJI është ajo e vetmja Mirësi 
e domosdoshme…
që mund t’i japë vlerë dhe kuptim
Ekzistencës sate.

Lutja është Pasuria më e madhe…
Është forca më e fuqishme

që kemi në dispozicion.
Lutja është një forcë e Gjithëfuqishme
që shpirti njerëzor zotëron…
Sa keq që besohet kaq pak në të!
Njerëzit e suksesshëm
nuk janë ata dembelët…
që e shtyjnë për nesër…
por ata që përpiqen e veprojnë.
“T’i japësh Cezarit atë që është e Cezarit…
T’i japësh Hyjit atë që është e Hyjit”.
“Cezarit” jemi të detyruar t’i japim…
por Hyjit që na jep jetën,
frymën dhe çdo të mirë tjetër…
çfarë i japim?

Çdo ditë
është një faqe e re e jetës…
Mbushur me vepra mirësie dhe mirënjohjeje…
që të jetë plot paqe e qetësi.
Lutja
është Pasuria më e madhe…
Është forca më e fuqishme
që kemi në dispozicion.
Lutja
është Pasuria më e madhe…
Është forca më e fuqishme
që kemi në dispozicion.
Lutja
është një forcë e Gjithëfuqishme
që shpirti njerëzor zotëron…
Sa keq që besohet kaq pak në të!
Njerëzit e suksesshëm
nuk janë ata dembelët…
që e shtyjnë për nesër…


